ქართული პრესის მონიტორინგი

12.02.2018
სარჩევი:
- 6 -კვირის პალიტრა


- 6 -"კრიმინალურმა სამყარომ 90-იანი წლების მერე დაკარგული პოზიციების დაბრუნება დაიწყო" (კვირის პალიტრა)


- 7 -"ევროპის უსაფუძვლო გაფრთხილებები რუსეთის წისქვილზე ასხამს წყალს" (კვირის პალიტრა)


- 8 -NATO-ში ნაწილ-ნაწილ? (კვირის პალიტრა)


- 9 -ვისი ტანკსაწინააღმდეგო რაკეტები ჯობია? (კვირის პალიტრა)


- 10 -პოლიტიკური შანტაჟი?! (კვირის პალიტრა)


- 11 -"ეს არის პოლიტიკური საქმე და უდანაშაულო ადამიანს სწირავენ" (კვირის პალიტრა)


- 11 -რა ხდება "ბადაგონში" (კვირის პალიტრა)


- 13 -რატომ დატოვა მკვლელმა მთავარი მოწმე?! (კვირის პალიტრა)


- 13 -თაღლითობა ფასდაკლებით (კვირის პალიტრა)


- 14 -ალია


- 14 -ივანიშვილის სასახლის კულუარები - „ღარიბაშვილმა ერთგან თქვა კიდეც: ბიძინამ ბოლოს მაინც „პიდარასტებში“ გამცვალაო“  - რამდენიმე დღეში ირაკლი ღარიბაშვილი შეხვდება პატრიარქს და ამ შეხვედრისას მისგან ოფიციალურ თხოვნას მიიღებს, რომ ოპოზიციას ჩაუდგეს სათავეში (ალია)


- 16 -სკანდალური ინფორმაციები - საქართველოს დიდი საფრთხე ელის (ალია)


- 18 -შეშლილი, შეშლილი, შეშლილი სამშობლო (ალია)


- 19 -„ამ ჩამყაყებული სიტუაციიდან მხოლოდ ერთი გამოსავალია“ – „ივანიშვილს უნდა ვუთხრათ უარი და ერთი სილა გავაწნათ! ყველამ დავანახოთ, რომ საქართველო არ არის ხე, მოთხარო და სახლში წაიღო (ალია)


- 21 -„მამუკა მდინარაძემ პირდაპირ უთხრა კონსტანტინე მორგოშიას, აკაკი ზოიძე ნარკობარიგებისგან იღებს ფულს მათ მფარველობაში და ასე წამლავს ახალგაზრდობასო“ (ალია)


- 22 -„ქართული მარში არის ბნელი ძალა, რომელსაც ამ ქვეყნის შუა საუკუნეებში და სიბნელეში დაბრუნება უნდა! ესენი არიან ადამიანები, რომლებსაც არ გააჩნიათ სინდისი!“ (ალია)


- 23 -„ტერორისტები შემოვიდნენ, თავზე ხალხს ჭერი ჩამოექცა, არავინ არაფერზე არ დასჯილა“ (ალია)


- 23 -„ყველამ ერთ ხმაში უნდა ვუთხრათ უარი საქართველოს ფარულ მყიდველებს თუ გამყიდველებს! - პარლამენტი უნდა დავითხოვოთ, პრეზიდენტს კარები ავუჭედოთ, კანცელარია დავკეტოთ“ (ალია)


- 24 -„სოციალური რევოლუცია ყველაზე სასტიკი და დაუნდობელია და ძალიან ბევრ უდანაშაულო ადამიანსაც შეიწირავს, თუ მოხდა! არადა, ყველაფერი მანდეთ მიდის!“ (ალია)


- 25 -გარბის ხალხი აქედან, რადგან მოტივაცია არ აქვთ, სახელმწიფოს ეროვნული იდეოლოგია არ აქვს (ალია)


- 27 -გუგეშაშვილების ტრაგედიის თვთმხილველის, 80 წლის ქალბატონის შვილი „ოცნებას“ უკანონო პატიმრობაში ჰყავს!  - რას წერდა „ალია“ ზოია ჯიქიაზე? (ალია)


- 28 -რა ინფორმაციები მიაწოდა „ალიას“ „მხედრიონის“ პირველი ნაკადის წევრმა? (ალია)


- 28 -„არ შეიძლება გამსახურდიას მომხრე სამხედროებს ასეთი უღირსი საქციელის ჩადენა აკადროს კაცმა, სირცხვილია ეს!“ (ალია)


- 29 -რას მალავს და რა ინტერესები აქვს მინისტრის მოადგილე ლია გიგაურს ხორავას ქუჩაზე მომხდარი სისხლიანი დაპირისპირების საქმეზე? - რატომ ვერ ელევა მინისტრი ჩხენკელი „უწყებაში ჩაბუდებულ კრიმინალებს“? (ალია)


- 29 -რეაქცია „ალიას“ პუბლიკაციაზე - რას გვიყვება N3 ბაღის ძიძა, რომელიც ბავშვზე ძალადობაში დაადანაშაულეს? (ალია)


- 30 -„ჩვენ უნდა დაგვემალა დეფექტები“  - „ვარკეთილის“ მეტროს მუშის სკანდალური განცხადება (ალია)


- 31 -„პატრიარქის სახელით სტუდენტებს აშანტაჟებენ“  (ალია)


- 31 -პრაიმტაიმი


- 32 -ევროპაში დარჩენის მსურველებისთვის თბილისი რეგულაციებს ამკაცრებს (პრაიმტაიმი)


- 32 -რამდენად შეიძლება „გაიყიდოს“ აფხაზეთი და ცხინვალი? (პრაიმტაიმი)


- 33 -ნაციონალების ფრაქციის თავმჯდომარე კანონდარღვევაში გამოიჭირეს (პრაიმტაიმი)


- 34 -„ქართული მარში“ „უკანონო ემიგრანტების“ გაკონტროლებას გეგმავს (პრაიმტაიმი)


- 35 -სოლოლაკში ჩატარებული სპეცოპერაციის დეტალები (პრაიმტაიმი)


- 36 -დოდო გუგეშაშვილის საქმის ვერსიები (პრაიმტაიმი)


- 36 -მანდატურის ხარვეზიანი რეფორმა – კრიტიკის მთავარი ობიექტი (პრაიმტაიმი)


- 37 -ასავალ-დასავალი


- 37 -ჯუმბერ კირვალიძე: ქართული ოცნების ხუთწლიანმა მმართველობამ ჩაილურის წყალი დალია!  („ასავალ-დასავალი“)


- 38 -ილჰამის მუხთარლობა//ალიევმა მუხთარლის 48 საათით საინფორმაციო ღრუ გაუხსნა! („ასავალ-დასავალი“)


- 39 -პეტრე მამრაძე: კვირიკაშვილის განცხადება, საქართველოში შავი ჯიპების ეპოქა დასრულდესო, არასერიოზულად მიმაჩნია! („ასავალ-დასავალი“)


- 40 -ბიძინა ივანიშვილისა და ილია ბარამიძის გასაუბრება!//ფუჭად ვირჯებით, პარტიებს ქვეყნის შველას რომ ვაკისრებთ, ჯიპებზე ბჭობენ და ქვეყნის საქმე კი მიდის... ზურგისკენ! („ასავალ-დასავალი“)


- 40 -თევზი ყანაში და უგულავა - ვანში! („ასავალ-დასავალი“)


- 41 -კვირიკაშვილი ჩვენი ფულით უცხოელ სტუდენტებს აფინანსებს!// ქართველ სტუდენტებს უფულობის გამო უმაღლესი სასწავლებლებიდან ყრიან („ასავალ-დასავალი“)


- 41 -შესაკითხავი შვიდეული („ასავალ-დასავალი“)


- 42 -ბატონო, ბიძინა, ნუ დაუშვებთ, რომ ჩვენს შვილებს სკოლაში წებოთი და აცეტონით კაიფი ასწავლონ! („ასავალ-დასავალი“)


- 43 -შალვა ხაჭაპურიძე: მას შემდეგ, რაც გაცხადდა, რომ გიორგი გახარია შესაძლოა, მომავალი პრემიერი იყოს, დღე არ გავა, ვინმე არ მოკლან, არ დაჭრან და რამე უბედურება არ  მოხდეს! („ასავალ-დასავალი“)


- 43 -ლადო სადღობელაშვილი: გეშინოდეს ქუჩაში გამოსვლის! მოვაგორებ ნაგვის ურნას და იქ ჩაგტენი! („ასავალ-დასავალი“)


- 44 -თეონა სიდამონიძე: ჩემს ხატიას ცხვირის ოპერაცია ცხოვრების ფასად დაუჯდა, ხეჩინაშვილის კლინიკაში კი ბოდიშის მოხდაც არ ისურვეს („ასავალ-დასავალი“)


- 44 -რა მოხდა დარჩელში („ასავალ-დასავალი“)


- 45 -რაულ ჩილაჩავა: სამეგრელო დოდო გუგეშაშვილის სიკვდილს არ იგლოვებს, მაგრამ ისე არასოდეს დაეცემა, რომ მისი შვილის სიკვდილი გაუხარდეს! („ასავალ-დასავალი“)


- 45 -რეზონანსი


- 45 -"უცხოეთში ქართველი კრიმინალების მომრავლების ერთ-ერთი მიზეზი სააკაშვილის დროინდელი ნულოვანი ტოლერანტობაა" (რეზონანსი)


- 48 -„ოცნებას თუ დასჭირდა, ივანიშვილს ბოლომდე გაიმეტებს“ (რეზონანსი)


- 48 -ევროკავშირი გაფართოების ახალი ტალღისთვის ემზადება - ბალკანეთის ქვეყნები 2025 წლისათვის მზად უნდა იყვნენ (რეზონანსი)


- 49 -რუსეთში შესაძლო ომის სცენარი და მოსახლეობის ევაკუაციის გეგმა გამოაქვეყნეს (რეზონანსი)


- 50 -უცხო ენის მასწავლებლების "აჯანყება" - რუსულის, ფრანგულისა და გერმანულის 7 ათასამდე პედაგოგი სკოლებში მეორე უცხოური ენის არჩევით საგნად ქცევას აპროტესტებს (რეზონანსი)


- 51 -დემოკრატიული სოციალიზმის (სოლიდარიზმის) მანიფესტი საქართველოსთვის ანუ, როგორ გავამდიდროთ ხალხი და ქვეყანა (რეზონანსი)


- 52 -ახალი თაობა


- 52 -„ხელისუფლება ცდილობს, სასამართლო სისტემა სათავისოდ გამოიყენოს“ - ლევან ალაფიშვილი: დემოკრატიაში ჩართულობასა და გამჭვირვალობას ალტერნატივა არ აქვს (ახალი თაობა)


- 53 -სპეცოპერაცია საპატრიარქოს წინააღმდეგ - გიგლა ბარამიძე: მეუფე შიოს მოსაყდრედ გამოცხადების შემდეგ, ყველამ თავისი სახე გამოაჩინა“ (ახალი თაობა)


- 54 -რატომ ქმნის ევროპაში უარყოფით კლიმატს რამდენიმე ათასი ქართველი - დიმიტრი ლორთქიფანიძე: დასავლეთ ევროპაში ქურდული მენტალიტეტის მქონე პირთა კონცენტრაცია შეინიშნება (ახალი თაობა)


- 55 -მამუკა გამყრელიძე: საქართველოს ემიგრანტები არჩენენ - „მათი დიდი ნაწილი ნამდვილად არ ქურდობს, შეიძლება, არღვევენ კანონებს იმით, რომ დიდხანს რჩებიან, მაგრამ მუშაობენ, წელს იწყვეტენ“ (ახალი თაობა)


- 56 -ცხინვალი საქმიან კავშირებს სამხრეთ კორეასთანაც ამყარებს (ახალი თაობა)


- 57 -რისი ყიდვა შეუძლია ბიძინა ივანიშვილს საკუთარი ქონებით (ახალი თაობა)




კვირის პალიტრა

"კრიმინალურმა სამყარომ 90-იანი წლების მერე დაკარგული პოზიციების დაბრუნება დაიწყო" (კვირის პალიტრა)

ავტ. ნათია დოლიძე

ინტერვიუ გია ხუხაშვილთან. 

ექსპერტი გია ხუხაშვილი გამოცემასთან ინტერვიუში ვიზალიბერალიზაციის შეჩერების ნეგატიური პერსპექტივის და მეორე მხრივ, ევროკავშირთან ურთიერთობის გაღრმავების პროცესის დაბალანსების გზებზე მსჯელობს.  მისი განმარტებით, შექმნილ ვითარებას ორი მთავარი მიზეზი აქვს - ერთი ის, რომ სოციალური ვითარება ქვეყანაში ძალიან დამძიმდა, შედეგად საქართველოს მოქალაქეები ხსნას ქვეყნიდან წასვლაში ხედავენ, საბოლოოდ კი, იმის გამო, რომ ფეხის მოკიდება იქაც ძნელია, მათი ნაწილი კრიმინალურ საქმიანობას იწყებს. 
მეორე მხრივ, ექსპერტი ფიქრობს, რომ ხელისუფლებამ თავის მოქალაქეებს კარგად არ აუხსნა, რა შეიძლება მოჰყვეს მათ მიერ უვიზო რეჟიმის პირობების დარღვევას მათთვისაც და ქვეყნისთვისაც.

რაც შეეხება კრიმინოგენური ვითარების გაუარესებას, ხუხაშვილის მოსაზრებით, ხელისუფლების ჰუმანურობა კრიმინალურმა სამყარომ საკუთარ თავზე იგრძნო, ეს ჩაუთვალა სისუსტედ და დაიწყო 90-იანი წლების მერე დაკარგული პოზიციების დაბრუნება, ხელისუფლებამ კი ვერ მოახერხა, ეჩვენებინა, რომ ის შეუვალი და უკომპრომისოა კრიმინალთან ბრძოლაში. „დღეს ადამიანებს არა აქვთ განცდა, რომ საქართველოში სასამართლოს გზით მოახერხებენ სიმართლის დამტკიცებას, ამიტომაც უკვე არის შემთხვევები, როდესაც შავ სამყაროს მიმართავენ.“ - დასძენს რესპონდენტი. 
ექსპერტის განმარტებით, დანაშაულთან ბრძოლაში პოლიცია უფრო აგრესიული და შეურიგებელი უნდა გახდეს, შექმნილ ვითარებასთან გამკლავება კი შესაბამის სტრუქტურებს საზოგადოების მხარდაჭერის გარეშე ძალიან გაუჭირდებათ.
ხუხაშვილი ფიქრობს, რომ პრობლემებია შინაგან საქმეთა სამინისტროშიც, ახალი მინისტრის, გიორგი გახარიას მისვლის შემდეგ კი გამოჩნდა დამაიმედებელი ტენდენციები სამართალდამცავ სისტემაში არსებულ ნეგატიურ პროცესებთან დაკავშირებით, თუმცა, ექსპერტი არ გამორიცხავს, რომ გახარიას უწყებაშივე მოუწყონ საბოტაჟი და აიძულონ, ითამაშოს სისტემის წესებით ან, უკეთეს შემთხვევაში, წავიდეს სამინისტროდან. 

ხუხაშვილი აფასებს იუსტიციის საბჭოში უვადოდ დასანიშნ მოსამართლეებთან გასაუბრების პროცესსაც. მისი თქმით, როგორც კი გამოჩნდა ნათელი წერტილი ანა დოლიძის სახით, მთელი სისტემა ამოქმედდა მის თავიდან მოსაშორებლად. „ტრაგიკომიკური ვითარება იქმნება, როდესაც მოსამართლეების ნაწილი გასაუბრებაზე კომისიის წევრს აცილებას აძლევს. ამით ისინი აღიარებენ, რომ დამნაშავეები არიან... აბა, უდანაშაულო ადამიანებს არაფერი აქვთ დასამალი.“ - განმარტავს ექსპერტი. 

"ევროპის უსაფუძვლო გაფრთხილებები რუსეთის წისქვილზე ასხამს წყალს" (კვირის პალიტრა)

ავტ. რუსუდან შელია

გერმანიის მინისტრთა კაბინეტის ჩრდილოეთ რაინ-ვესტფალიის მხარის წევრი იოაჰიმ შტამპი საქართველოსთვის უვიზო რეჟიმის გადახედვას ითხოვს. მიგრანტთა რაოდენობის  ზრდაზე და მთავრობის მიერ გამკაცრებული პოლიტიკის მოსალოდნელ შედეგებზე გამოცემას ექსპერტი ვალერიან გორგილაძე ესაუბრა. მისი განმარტებით,  მოქალაქეებს დღემდე მცდარი წარმოდგენები აქვთ უვიზო მიმოსვლაზე და მიაჩნიათ, რომ ევროპაში თავისუფალი გადაადგილების შესაძლებლობა მათ იქ დარჩენისა და მუშაობის უფლებასაც აძლევს. მას ასევე უკვირს, რატომ არ პასუხობს საგარეო საქმეთა სამინისტრო ევროპის ზოგიერთი წარმომადგენლის მუქარას. გორგილაძე ამბობს, რომ ევროპამ ახლო აღმოსავლეთიდან მილიონობით მიგრანტი მიიღო და გაუგებარია, ხუთი ათასი ქართველი რატომ გახდა ისეთი პრობლემური, რომ ე.წ. შეჩერების მექანიზმის ამოქმედებაზე დაიწყეს  ლაპარაკი. 
ექსპერტის შეფასებით, ევროპის უსაფუძვლო გაფრთხილებები რუსეთის წისქვილზე ასხამს წყალს და დასავლელმა პარტნიორებმა უნდა გაითვალისწინონ, რომ მოსახლეობის ისედაც გაორებული საგარეო განწყობის ფონზე, ასეთმა დამოკიდებულებამ, შესაძლოა, უფრო გააღვივოს ევროპის მიმართ სკეპტიციზმი.

NATO-ში ნაწილ-ნაწილ? (კვირის პალიტრა)

ავტ. ირაკლი ალადაშვილი

სტატიის ავტორი წერს, რომ მალე ათი წელი გახდება, რაც ჩრდილოატლანტიკური ალიანსის ბუქარესტის სამიტზე საქართველოს საზეიმოდ შეჰპირდნენ ალიანსის რიგებში მიღებას. აქვე ნათქვამია, რომ ნაწილობრივ ოკუპირებული საქართველოს ალიანსში მიღების შემთხვევაში ლოგიკურად უნდა ამუშავდეს NATO-ს მე-5 პუნქტი, რომელიც კოლექტიური თავდაცვის მექანიზმის ამოქმედებას გულისხმობს და წესით, ალიანსმა საბრძოლო მოქმედებები უნდა დაიწყოს საქართველოს ტერიტორიული მთლიანობის აღსადგენად. ამ რეალობიდან გამომდინარე, არაერთ პოლიტიკოსსა და დიპლომატს წლების წინ გაუჩნდა იდეა, რომ კონფლიქტების საბოლოო პოლიტიკურ მოგვარებამდე ალიანსი მიიღებს საქართველოს თავის წევრად, ოღონდ - მე-5 პუნქტის შეჩერებით.
სტატიის ავტორის შეფასებით, საქართველო-ჩრდილოატლანტიკური ალიანსის თანამშრომლობის გაღრმავების პროცესი ჩიხშია - საქართველომ შეასრულა ალიანსის ყველა რეალური თუ ყურით მოთრეული მოთხოვნა და ნამდვილად იმსახურებს მის წევრობას, მაგრამ დემოკრატ ევროპელ პოლიტიკოსებში რუსეთის მიმართ შიში უფრო ძლიერი აღმოჩნდა. 

ვისი ტანკსაწინააღმდეგო რაკეტები ჯობია? (კვირის პალიტრა)

ავტ. ირაკლი ალადაშვილი

სტატიის ავტორის შეფასებით, 2018 წელს სამხრეთ კავკასიის რეგიონი მსოფლიოში ერთ-ერთ ყველაზე "ტანკმოძულე" ადგილად იქცა - არც ერთ თანამედროვე ძირითად საბრძოლო ტანკს, ვისი წარმოებისაც უნდა იყოს, გადარჩენის მცირე შანსიც კი არ დარჩება, თუკი სამხრეთ კავკასიაში ბრძოლის ველზე აღმოჩნდება. ამის თქმის საფუძველს კი ის გარემოება იძლევა, რომ საქართველოს, აზერბაიჯანისა და სომხეთის არმიების შეიარაღებაში თანამედროვე ტანკსაწინააღმდეგო მართვადი სარაკეტო კომპლექსები გამოჩნდა.
სტატიაში განხილულია ებრაული "სპაიკის", რუსული "კორნეტის" და ამერიკული "ჯაველინის" მახასიათებლები და შედარებითი უპირატესობები. 
სტატიის ავტორი წერს, რომ ქართული, აზერბაიჯანული და სომხური არმიების შეიარაღებაში "ჯაველინების", "სპაიკებისა" და "კორნეტების" გამოჩენა სამხრეთ კავკასიაში ჯავშანტექნიკის წარმატებულ საბრძოლო გამოყენებას საეჭვოს ხდის, რაც უპირველესად, იმ ქვეყნების ინტერესებს შეესაბამება, რომელთაც თავდაცვითი დოქტრინა გამოაცხადეს.

პოლიტიკური შანტაჟი?! (კვირის პალიტრა)

ავტ. ვაჟა თავბერიძე

გამოცემის ინფორმაციით, აზერბაიჯანულმა გამოცემამ გამოაქვეყნა სტატია სათაურით: "სახელმწიფო საზღვარი: აზერბაიჯანი რუსეთს უკვე მოელაპარაკა, საქართველოს კი...", სადაც ერთ-ერთი რესპონდენტი, აზერბაიჯანელი პოლიტოლოგი და ანალიტიკოსი ფიქრეთ სადიხოვი აცხადებდა,რომ "თუ ქართულ მხარეს აზერბაიჯანთან მჭიდრო ურთიერთობის გაგრძელება სურს (ქართველი ხალხის ენერგეტიკული უსაფრთხოების უზრუნველყოფის თვალსაზრისით), დავით-გარეჯის საკითხზე კომპრომისზე უნდა დაფიქრდეს“.

ფიქრეთ სადიხოვი „კვირის პალიტრასთან“ ინტერვიუში განმარტავს, რამდენად მოსალოდნელია, რომ აზერბაიჯანულმა მხარემ საზღვრის დელიმიტაციაზე მოლაპარაკებისას მართლაც სცადოს ენერგობერკეტის გამოყენება.
რესპონდენტის სიტყვებით: „ მე არ მითქვამს, რომ ქართული​ მხარე აუცილებლად უნდა წავიდეს რაღაც​ დათმობებზე. მე მკაფიოდ ვთქვი, რომ ჩვენი კეთილმეზობლური ურთიერთობის​ გათვალისწინებით შეგვეძლო ორმხრივ კომპრომისზე წასვლა, იმიტომ, რომ ჩვენ ერთმანეთთან სწორედ ეს მასშტაბური ენერგოპროექტები გვაკავშირებს.“ 
სადიხოვის მოსაზრებით, ორივე მხარეს უნდა ახსოვდეს, რომ რამდენიმე კილომეტრის გამო, რომელზეც თუნდაც მნიშვნელოვანი ისტორიული ძეგლებია განლაგებული, ორ ქვეყანას ერთმანეთთან ურთიერთობის გამწვავება არ უნდა უღირდეს. ის დასძენს, რომ ეს საკითხი მოლაპარაკებებით უნდა გადაწყდეს. 

"ეს არის პოლიტიკური საქმე და უდანაშაულო ადამიანს სწირავენ" (კვირის პალიტრა)

ავტ. ნანა ფიცხელაური

სტატიაში საუბარია დემირელის კერძო კოლეჯის ხარისხის მართვის მენეჯერის, მუსტაფა ემრე ჩაბუქის საქმეზე და მის შესაძლო ექსტრადაციაზე. 
სტატიის თანახმად, საექსტრადიციო პროცედურებთან ერთად, საქართველოს კომპეტენტურ ორგანოებში, მუსტაფა ემრე ჩაბუქის მოთხოვნის შესაბამისად, მიმდინარეობდა საქმის წარმოება მისთვის ლტოლვილის ან ჰუმანიტარული სტატუსის მინიჭების თაობაზე, რაზეც მენეჯერს უარი ეთქვა. ამდენად, ექსტრადიციის შემაფერხებელი გარემოება დღეს აღარ არსებობს.
ჩაბუქის მენეჯერის მოვალეობის შემსრულებელი საფეთ ბაირაქთუთანი ამბობს, რომ  საქმეში არ დევს მტკიცებულება, რომ ჩაბუქი ტერორიზმის ხელშემწყობია. მისივე შეფასებით, ეს არის პოლიტიკური საქმე და მას უდანაშაულო ადამიანი ეწირება. 

ჩაბუქის ადვოკატი სოსო ბარათაშვილი ამბობს, რომ საქართველოს ხელისუფლებამ უნდა გააცნობიეროს, რა მძიმე შედეგები შეიძლება მოჰყვეს დაუსაბუთებელ და უსამართლო გადაწყვეტილებას და ადამიანის გაგზავნას იმ ქვეყანაში, სადაც მას წამება ემუქრება. 

რა ხდება "ბადაგონში" (კვირის პალიტრა)

ავტ. რუსუდან შელია

კომპანია "ბადაგონის" ყოფილი პრეზიდენტი თეიმურაზ უბილავა და ინვესტორი ვლადიმერ ჯანჯღავა "ბადაგონის" ამჟამინდელ მფლობელს, გიორგი სალაყაიას კომპანიის წილების მითვისებაში ადანაშაულებენ.
კომპანიის ინვესტორის ადვოკატი​ იმედა დვალიძე აცხადებს, რომ აბსურდული და ალოგიკურია, თითქოს ვლადიმერ ჯანჯღავას, რომელმაც 20 მილიონი ჩადო საქმეში, კომპანიაში 0%-იანი წილი აქვს, გიორგი სალაყაია კი, რომელსაც არც ერთი თეთრის ინვესტიცია არ განუხორციელებია, 100%-ის მფლობელია. მისივე თქმით, სალაყაიასთვის  "ბადაგონის" 19%-იანი წილის ჩუქება იყო მხოლოდ კეთილი ნება და არა სალაყაიას მიერ მიზიდული ან კომპანიაში განხორციელებული ფინანსური ინვესტიციის სანაცვლოდ მიღებული წილი. 
დვალიძის შეფასებით, გიორგი სალაყაია ბოლო დროს გაკეთებული განცხადებებით ცდილობს პოლიტიკურ სიბრტყეში გადაიტანოს დავა, თუმცა არ პასუხობს მთავარ შეკითხვას, ვინ განახორციელა 20-მილიონი დოლარის ინვესტიცია "ბადაგონში" და რამდენად ლოგიკურია, რომ 30 ათასი დოლარის სანაცვლოდ მან 100%-იანი წილი მიიღო. მისივე თქმით, დღეს აღარ არის ის დრო, როდესაც ბიზნესმენებს წილებს ღამღამობით ართმევდნენ და თუ სალაყაია მართალია, მას ამის დასამტკიცებლად აქვს აბსოლუტურად თავისუფალი სამართლებრივი სიბრტყე.

გიორგი სალაყაიას ადვოკატი ზაზა ხატიაშვილი აცხადებს, რომ ფინანსური პოლიცია კონკრეტული პირების დაკვეთას ასრულებს. მისივე შეფასებით, ფინანსურმა პოლიციამ ჩაიდინა ვანდალური აქტი, როდესაც მოქალაქე ჯანჯღავას განცხადების საფუძველზე, რომელსაც არა აქვს კავშირი კომპანია "ბადაგონთან", შეიჭრა კომპანიაში და ყველა იმ დოკუმენტაციის შემოწმება დაიწყო, რომელსაც ორ პირს შორის დავასთან აბსოლუტურად არავითარი კავშირი არა აქვს. 

რატომ დატოვა მკვლელმა მთავარი მოწმე?! (კვირის პალიტრა)

ავტ. თეა ხურცილავა

სტატიაში საუბარია დოდო გუგეშაშვილის ოჯახზე განხორციელებულ თავდასხმაზე. როგორც დაზარალებულის მეზობლების გამოკითხვით ირკვევა, დამნაშავეს ბინის კარი დოდო გუგეშაშვილმა გაუღო. სავარაუდოდ, მკვლელს მაყუჩიანი იარაღი​ ჰქონდა, თუმცა ვერ ხსნიან, რატომ ვერ გაიგონეს გუგეშაშვილის საპასუხო გასროლა. მეზობლების თქმით, როცა დაჭრილმა ქალმა კიბეზე ჩაირბინა, მას ხელში იარაღი არ ჰქონია. 
საზოგადოების ერთმა ნაწილმა მკვლელობა დოდო გუგეშაშვილის წარსულს, "მხედრიონის" ამბებს დაუკავშირა, თუმცა ამ ვერსიის არ სჯერათ​ მის მეგობრებს. 
მეზობლების აღწერით, მკვლელი 40 წლამდე, საშუალო სიმაღლის მამაკაცია. გავრცელებული ინფორმაციით, მან დანაშაულის ჩადენიდან მალევე საქართველო დატოვა. 

თაღლითობა ფასდაკლებით (კვირის პალიტრა)

ავტ. ემა ტუხიაშვილი

სტატიის ავტორი წერს, რომ საქართველოში, მაღაზიებში „ფასდაკლებებით“ თაღლითობა აპრობირებული მეთოდია და მომხმარებელს გაიაფებული პროდუქტის შეძენისას დიდი ყურადღება მართებს. გამოცემის ინფორმაციით, ცნობილი გახდა, რომ  ფასდაკლებული პროდუქციის ჩამონათვალში ხშირად ხვდება მოკლევადიანი ან სულაც ვადაგასული პროდუქცია. ერთ-ერთი მაღაზიის კონსულტანტის თქმით, მათ აქვთ მიცემული დირექტივა, რომ მომხმარებელს, რომელსაც ჯერ არ გადაუწყვეტია, რომელი ბრენდის რა პროდუქციის ყიდვა სურს, პირველ რიგში ის პროდუქცია შესთავაზონ, რომელსაც ვადა გასული აქვს ან მალე გაუვა.

სტრატეგიული კვლევებისა და განვითარების ცენტრის პროგრამების კოორდინატორი ვახტანგ კობალაძე ამბობს, რომ როცა ვადაგასული ან მოკლევადიანი პროდუქციის გაყიდვით ადამიანის ჯანმრთელობა მიზანმიმართულად დგება საფრთხის ქვეშ, ეს უკვე სისხლის სამართლის დანაშაულია, მაგრამ ამაზე რეაგირების მოხდენა თითქმის შეუძლებელია, როცა არც ერთი სახელმწიფო ორგანო ბიზნესის კეთილსინდისიერ საქმიანობას თვალყურს არ ადევნებს. მისი მოსაზრებით, საზოგადოებამ პოლიტიკურ ელიტას უნდა მოსთხოვოს მომხმარებლის უფლებების დაცვის პრიორიტეტული საკითხების რანგში აყვანა.

ალია 
ივანიშვილის სასახლის კულუარები - „ღარიბაშვილმა ერთგან თქვა კიდეც: ბიძინამ ბოლოს მაინც „პიდარასტებში“ გამცვალაო“  - რამდენიმე დღეში ირაკლი ღარიბაშვილი შეხვდება პატრიარქს და ამ შეხვედრისას მისგან ოფიციალურ თხოვნას მიიღებს, რომ ოპოზიციას ჩაუდგეს სათავეში (ალია) 

ავტ.: ლევან ჯავახიშვილი 

„ალიას“ კონფიდენციალური წყარო აცხადებს, რომ ბიძინა ივანიშვილი ინფორმაციას ძირითადად გიორგი კვირიკაშვილისგან, კახა კალაძისგან, ვახტანგ გომელაურისა და დიმიტრი ქუმსიშვილისგან იღებს, სხვა მინისტრებს კი მხოლოდ კონკრეტულ შემთხვევებში, ცალკეული საკითხის გასარკვევად, ტელეფონით უკავშირდება. რესპონდენტის მტკიცებით, აღნიშნული პირები და მისი დეიდაშვილი უჩა მამაცაშვილი ბიძინა ივანიშვილს რეალობას ნათელ ფერებში უხატავენ, თუმცა, ექსპრემიერს დღეს არსებულ ვითარებაზე გარკვეული წარმოდგენა მაინც აქვს, რომელსაც თვალს არ უსწორებს, რადგან არ სჯერა, რომ პროცესები უკვე რევოლუციისკენ მიდის. 

წყაროს ინფორმაციით, ბიძინა ივანიშვილსაც ის პრობლემა აქვს, რაც ედუარდ შევარდნაძესა და მიხეილ სააკაშვილს ჰქონდათ, კერძოდ, მედიას მტრად აღიქვამს და გავრცელებულ ცნობებს ნაკლებად ენდობა.

„რაც ნამდვილად ვიცი, ის არის, რომ ქვეყნის არასახარბიელო ეკონომიკურ მდგომარეობაზე რეალური ინფორმაცია აქვს. მისი გარემოცვის წევრები აცხადებენ, რომ მთავრობის ეკონომიკურ გუნდს მალე შეცვლის, მაგრამ ეს შეეხება თუ არა გიორგი კვირიკაშვილს, ჯერ არავინ იცის. დიმიტრი ქუმსიშვილი მისი „ნასედკაა“ მთავრობაში და თუ მისი მოხსნა მოუწია, შორს არ გაუშვებს, იმავე მთავრობაში რაღაც პოსტზე დანიშნავს, ნაკლებსაპასუხისმგებლო პოსტზე, მაგრამ ინფორმაციის შემგროვებლად და სხვათა მოყურადედ ეყოლება“, - აცხადებს კონფიდენციალური წყარო. 

რესპონდენტი აქვე ხაზს უსვამს, რომ ივანიშვილს სოციალურ-ეკონომიკური კუთხით ცვლილებები სურს, მაგრამ ამ ყველაფერს თავი ვერ მოაბა და მისგან სასიკეთო ნაბიჯებს არ უნდა ელოდოს საზოგადოება, რადგან ექსპრემიერი კოჰაბიტაციის დასრულებას, სამართლიანობის აღდგენასა და პატრიოტული ძალებისთვის მხარდაჭერას არ გეგმავს. 

წყაროს მტკიცებით, ბიძინა ივანიშვილი ამერიკის ტყვეა და მას სპეცსამსახურები წარსულში, ბიზნესსაქმიანობისას დაშვებული სამართლებრივი შეცდომების გამჟღავნებით აშანტაჟებენ. მისივე ინფორმაციით, სწორედ ამიტომ ვერ ახერხებს ექსპრემიერი ფსევდოლიბერალების ჩამოცილებას, სამართლიანობის აღდგენას და ამავე მიზეზით მოუწია მას ირაკლი ღარიბაშვილის გადაყენებაც. 

კონფიდენტი ირაკლი ღარიბაშვილის პოლიტიკაში დაბრუნებაზეც საუბრობს და აცხადებს, რომ ღარიბაშვილი, პატრიარქის დავალებით, ოპოზიციას ჩაუდგება სათავეში და ბიძინა ივანიშვილის მეტოქედ წარსდგება. მისივე მტკიცებით, მართალია ივანიშვილსა და ღარიბაშვილს კვლავ კარგი ურთიერთობა აქვთ, მაგრამ ღარიბაშვილს გულში ხინჯად აქვს დარჩენილი მისი გადაყენების ფაქტი და „ერთგან თქვა კიდეც: ბიძინა ივანიშვილმა „პიდარასტებში“ გამცვალა, თან ეს ღიად გააკეთა და ამას ნამდვილად არ ვიმსახურებდიო“. 

„ალიას“ რესპონდნეტი ამბობს, რომ ირაკლი ღარიბაშვილისა და პატრიარქის შეხვედრას ერთ-ერთი ეპისკოპოსი კურირებს და რამდენიმე დღეში ექსპრემიერი პატრიარქისგან ოფიციალურ მოთხოვნას მიიღებს, რომ ოპოზიციას ჩაუდგეს სათავეში და საკუთარი გუნდიდან საპრეზიდენტო არჩევნებზე კანდიდატურა წამოაყენოს. – „ილია მეორეს სურს, ღარიბაშვილი ჩაუდგეს ოპოზიციას სათავეში. ცხადია, მან კარგად იცის, რომ ღარიბაშვილი ივანიშვილისგან დიდად არის დავალებული, ამის მიუხედავად, პატრიარქს რამდენჯერმე შეუთვლია ღარიბაშვილისთვის, ქვეყანა იღუპება, ანტიქართული ძალები ნამეტანი მოძლიერდნენ დ მათთან ბრძოლაში მეც უნდა დამიდგე გვერდით და ქართველ ხალხსაცო“, - ყვება კონფიდენციალური წყარო. 

სკანდალური ინფორმაციები - საქართველოს დიდი საფრთხე ელის (ალია) 

ავტ.: ანი დვალიშვილი 

სტატიის თანახმად, საქართველოში აზერბაიჯანის გავლენები სულ უფრო მეტად იზრდება, ჩვენს ქვეყანაში მცხოვრები ეთნიკური აზერბაიჯანელები, ფაქტობრივად, ღიად იღებენ დავალებებს ილჰამ ალიევისგან თუ რა პოზიციები უნდა დაიკავონ ამა თუ იმ საკითხზე მსჯელობისას. გააქტიურებულია „სოკარიც“, რომელიც აზერბაიჯანელებს სამსახურითა თუ სხვა მატერიალური რესურსით უზრუნველყოფს. 
კონფიდენციალური წყაროს ინფორმაციით, ეს ფაქტი ცოტა ხნის წინ საქართველოში აზერბაიჯანელი ბიზნესმენების ვიზიტის დროსაც დადასტურდა. ისინი მმართველი პოლიტიკური ძალის წარმომადგენლებს შეხვდნენ. 

ჟურნალისტი აფგან მუხთარლის საქმეზეც ამახვილებს ყურადღებას და წერს, რომ აზერბაიჯანის ხელისუფლებამ აფგან მუხთარლის საქართველოს საწინააღმდეგო განცხდებები განგებ გააკეთებინა, მერე კი ისევ ციხეში დააბრუნა, რაც ერთგვარი ფარული მესიჯია, რომ დაკავებულს მაშინ აალაპარაკებენ, როცა ამის საჭიროება გაჩნდება. 

კონფიდენციალური წყაროს ინფორმაციით, აფგან მუხთარლის გატაცებისა და აზერბაიჯანისთვის გადაცემის კადრები, სადაც ქართველი მაღალჩინოსნები ჩანან, აზერბაიჯანის ხელისუფლებას აქვს, ამ ჩანაწერს კი საქართველოსთვის პრობლემების შექმნა შეუძლია. 

სტატიაში ირაკლი კობახიძის ამერიკაში ვიზიტიცაა განხილული და ნათქვამია, რომ პარლამენტის თავმჯდომარე ჯაველინების საკითხზე იყო აშშ-ში ჩასული. გავრცელებული ინფორმაციით, ჯაველინები საქართველოში ჩამოდის, თუმცა, მისი ადგილსამყოფელი უცნობია და შესაძლოა ის აზერბაიჯანმა გამოიყენოს. – „როგორც მე ვიცი, ეს ჯაველინები ჩვენთვის არ არის გათვლილი და გათვალისწინებული. ალიევის განცხადება ცხადყოფდა, რომ აზერბაიჯანი სერიოზულად ემზადება ომისთვის. ეს არ იქნება ომის სომხეთთან, ეს იქნება ამერიკისა და რუსეთის დაპირისპირება კავკასიაში. ომის დაწყების შემთხვევაში, აზერბაიჯანი საქართველოს, როგორც სტრატეგიულ პარტნიორს, დახმარებას სთხოვს და „ჯაველინები“ აზერბაიჯანში გადაინაცვლებს. აზერბაიჯანისთვის ეს არის ალიევის დიქტატის ფასი, საქართველოსთვის კი იმის ფასი, რომ ვიზალიბერალიზაცია მოგვცეს და ამერიკამ სხვა ქვეყნების დარად, დახმარება არ გადაგვიკეტა“, - აცხადებს „ალიას“ წყარო. 

გამოცემის ცნობით, ომისთვის რუსეთიც აქტიურად ემზადება და თუკი აქამდე ბიზნესმენები შავ ფულს „ქურდებს“ აძლევდნენ, ახლა ამ თანხას სამართალდამცველები ითხოვენ და ის იარაღის შეძენას ხმარდება.  

შეშლილი, შეშლილი, შეშლილი სამშობლო (ალია) 

ავტ.: თამო კეშელავა 

ავტორი ბოლო დროს მედიაში გავრცელებულ ინფორმაციას სატირულ ჟანრში განიხილავს და წერს, რომ ნინო წილოსანსა და გიორგი კვირიკაშვილს მამები ჩუქნიან ფულს, ყოფილი მერი დავით ნარმანია კი იმდენად კარგი ადამიანი აღმოჩნდა, ყოველთვიურად 13 000 ლარი დაიმსახურა. 

ჟურნალისტის თქმით, ქვეყანაში კომიკური ვითარება იქმნება, რადგან ერთი მხრივ, ყველას და ყველაფრის მაგინებელი კორკოტა იწყებს საზოგადოებრივი წესრიგის კონტროლს და შსს-სთან ხალხის „ჩაბოზებას“, მეორე მხრივ კი, უგულავა იყრის კენჭს და ვანელებს პრობლემების მოგვარებას ჰპირდება. 

სტატიაში გიორგი კვირიკაშვილის შავ „ჯიპებთან“ დაკავშირებით გაკეთებული განცხადებაცაა განხილული და ნათქვამია, რომ პრემიერი „ჯიპების“ ფერს იწუნებს, ამიტომაც ზოგიერთი მათგანი წითლად უნდა გადავღებოთ. 
„ამ ჩამყაყებული სიტუაციიდან მხოლოდ ერთი გამოსავალია“ – „ივანიშვილს უნდა ვუთხრათ უარი და ერთი სილა გავაწნათ! ყველამ დავანახოთ, რომ საქართველო არ არის ხე, მოთხარო და სახლში წაიღო (ალია) 

ავტ.: მაკა დეკანოსიძე 

ინტერვიუ ლევან ბერძენიშვილთან 

ლევან ბერძენიშვილი ამბობს, რომ საქართველოს მოქალაქეების მხრიდან ევროპაში თავშესაფრის ძიება მხოლოდ იმ შემთხვევაში შეწყდება, თუკი ქვეყანაში ეკონომიკური მდგომარეობა გაუმჯობესდება და ადამიანები საკუთარი ადგილის მოპოვებას თავისივე სამშობლოში შეძლებენ. ბერძენიშვილის თქმით, ვითარების გამოსასწორებლად მუშაობა არა მხოლოდ ხელისუფლებას, არამედ საზოგადოებასაც მოუწევს, რადგან ქვეყანაში ისეთივე ხელისუფლებაა, როგორიც ხალხი და პასუხისმგებლობა მოსახლეობასაც უნდა დაეკისროს - „ეს გაგრძელდება მანამ, სანამ ხალხი არჩევნებზე უკეთესს არ აირჩევს. ეს მთავრობა სულ ასეთი იქნება, უკეთესი არ გახდება. ეს გაზრდის კონკურენციას და მაშინ მთავრობა უფრო ფრთხილად მოიქცევა. ორიენტირებული იქნება საზოგადოების მოთხოვნებზე, მაგრამ როცა ხელისუფლება 40-60 პროცენტს იღებს, არასდროს გამოსწორდება და ფეხებზე დაიკიდებს ევროპასაც“, - აცხადებს ბერძენიშვილი და აქვე დასძენს, რომ კრიმინალის მატებაზე პასუხისმგებლობაც ხელისუფლებას უნდა დაეკისროს, რადგან მან ვერ იპოვა ოქროს შუალედი ადამიანის უფლებების დარღვევით ყველას დაპატიმრებასა და დაუსჯელობას შორის. 
ლევან ბერძენიშვილი მიიჩნევს, რომ პოლიცია პოლიტიკური ოპონენტების თვალთვალითაა დაკავებული და მხოლოდ იმაზე ფიქრობს, „რამე არ ეწყინოს ბიძინას“, შესაბამისად, რეფორმებზე საუბარი ფუჭია და ქმედითი ნაბიჯები არ იდგმევა. 

„რესპუბლიკური პარტიის“ ლიდერის განცხადებით, ქართველი ხალხის მთავარი პრობლემა გაუნათლებლობაა, სხვა შემთხვევაში ის ხმას არ მისცემდა არც კალაძეს, რომელსაც საქართველოსთვის წარმატება არასდროს მოუტანია და მხოლოდ მილანური კარიერით იწონებს თავს და არც „ქართული ოცნების“ სხვა წევრებს. 
„საქართველოს მთავრობაში არიან პრინციპულად გაუნათლებლები. პრემიერ-მინისტრი რომ იგინებოდა შემთხვევითი კი არ არის. განათლებული ადამიანი „ქართულ ოცნებას“ ხმას არ აძლევს, ამაშია პრობლემა, რომ განათლებული ადამიანი წინა ხელისუფლებასაც არ მისცემდა ხმას“, - აცხადებს ბერძენიშვილი, რომელიც გამოსავალს „ქართული ოცნების“ საპრეზიდენტო კანდიდატის დამარცხებაში ხედავს. – „ერთ მშვენიერ დღეს უნდა გამოჩნდეს, რომ ქართველი ხალხი მიხვდა რაღაცას. თუ არ მოგწონს დღევანდელი რეალობა, „ოცნების“ „დასმულ ჯოხს“ ნუ მოიყვან. ხომ იცით ახლა, მოძებნიან ვინმეს, რომელიც არაფრად არ ვარგა. ყველამ ვიცით, რომ არაფრად არ ვარგა, მაგრამ ეს არარაობა ბიძინას შემოთავაზებულია და უნდა აირჩიონ. ეს არ უნდა ქნან. ამ კაცს უნდა ვუთხრათ უარი და ერთი სილა გავაწნათ ყველამ დავანახოთ, რომ საქართველო არ არის ხე, მოთხაროს და სახლში წაიღოს. მე ვერ გეტყვით, მარგველაშვილს ან ვინმე სხვას რა შანსი აქვს, მე გეტყვით იმას, ვინ არ უნდა გაიმარჯვოს. ნებისმიერი პრეზიდენტი, რომელიც არ იქნება ივანიშვილის მიერ მართული, იქნება სასარგებლო, ვიდრე ის პრეზიდენტი, ვისაც ისინი დასვამენ“- აცხადებს ბერძენიშვილი. 

„მამუკა მდინარაძემ პირდაპირ უთხრა კონსტანტინე მორგოშიას, აკაკი ზოიძე ნარკობარიგებისგან იღებს ფულს მათ მფარველობაში და ასე წამლავს ახალგაზრდობასო“ (ალია) 

 ავტ.: ნინო ლაბარტყავა 
ინტერვიუ სანდრო ბრეგაძესთან 

სანდრო ბრეგაძე „ალიასთან“ ინტერვიუში „სახალხო პატრულის“ იდეაზე საუბრობს. როგორც ბრეგაძე განმარტავს, პატრულირება კანონის დაცვით მოხდება, ისინი ვიდეო და აუდიო ჩანაწერებს გააკეთებენ კანონდარღვევაზე, რეაგირებისთვის კი მასალას სამართალდამცველებს მიაწვდიან. რესპონდენტის განცხადებით, საქართველოში ჩამოსული ემიგრანტების უმეტესობა უკანონო, კრიმინალური საქმიანობითაა დაკავებული, რასაც რეაგირება აუცილებლად უნდა მოჰყვეს. 

„ქართული მარშის“ ლიდერი ხელისუფლების ნარკოპოლიტიკასაც აკრიტიკებს და ამბობს, რომ „ქართული ოცნების“ ცალკეული პირები „თეთრი ხმაურის“ მოძრაობას ლობირებენ და ნარკოტიკების გაყიდვას უწყობენ ხელს. მისივე განცხადებით, სწორედ ამიტომ შეფერხდა „ქართული მარშის“ მომზადებული კანონპროექტის განხილვა და ამ საკითხზე ცოტა ხნის წინ მათ ოფისში მისულმა მამუკა მდინარაძემაც ისაუბრა. 

როგორც სანდრო ბრეგაძე აცხადებს, მდინარაძემ თავად გამოთქვა „ქართული მარშის“ ოფისში მისვლისა და „კონსტანტინე მორგოშიასთან აუდიენციის“ სურვილი, სადაც ნარკოპოლიტიკის საკითხები განიხილეს და უმრავლესობის დეპუტატმა ღიად განაცხადა, რომ აკაკი ზოიძე, თამარ ჩუგოშვილი და ირაკლი კობახიძე „ნარკობარიგების“ დასჯის წინააღმდეგნი არიან. მისივე მტკიცებით, მამუკა მდინარაძემ დაადასტურა ინფორმაცია, რომ აკაკი ზოიძე ნარკორეალიზატორების მფარველობის სანაცვლოდ ფულს იღებს. 

სანდრო ბრეგაძე ინტერვიუში დასძენს, რომ მამუკა მდინარაძემ კონსტანტინე მორგოშიასთან საუბრისას მათი კანონპროექტისადმი მხარდაჭერა გამოხატა, თუმცა, როგორც ჩანს, დეპუტატი დააშინეს და პირობის შესრულებაზე უარს ამბობს. 

„ქართული მარში არის ბნელი ძალა, რომელსაც ამ ქვეყნის შუა საუკუნეებში და სიბნელეში დაბრუნება უნდა! ესენი არიან ადამიანები, რომლებსაც არ გააჩნიათ სინდისი!“ (ალია) 
ავტ.: ნინო ლაბარტყავა 

ინტერვიუ აკაკი ზოიძესთან 

აკაკი ზოიძე სანდრო ბრეგაძის გავრცელებულ ინფორმაციას, თითქოს მამუკა მდინარაძემ კონსტანტინე მორგოშიასთან საუბრისას მას „ბარიგების მფარველი“ უწოდა სიცრუესა და პროვოკაციას უწოდებს და აცხადებს, რომ „ქართული მარში“ არის ბნელი ძალა, რომელსაც ქვეყნის სიბნელეში დაბრუნება სურს. 

ჯანდაცვის კომიტეტის ხელმძღვანელის განმარტებით,  ნარკორეალიზატორების მიმართ კანონი უმკაცრესი უნდა იყოს, თუმცა, აქვე დასძენს, რომ „ქართული მარშის“ წარმოდგენილი კანონპროექტისთვის მხარდაჭერას არ აპირებს, რადგან ეს ძალა ქვეყნის დესტაბილიზაციის სურვილით გამოირჩევა. 

„ტერორისტები შემოვიდნენ, თავზე ხალხს ჭერი ჩამოექცა, არავინ არაფერზე არ დასჯილა“ (ალია) 

ავტ.: მაკა დეკანოსიძე

ინტერვიუ ნიკა რურუასთან 

ნიკა რურუა მიიჩნევს, რომ ხელისუფლების უპასუხისმგებლობის სათავე ბიძინა ივანიშვილის არაფორმალური მმართველობაა და სწორედ მისი ქცევის დუბლირებას ახდენენ ქვედა რგოლის წარმომადგენლები. მისი თქმით, ქვეყანაში უამრავი კრიზისული სიტუაცია შეიქმნა, ტერორისტები შემოვიდნენ, მეტროს ჭერი ჩამოინგრა, პასუხისმგებლობა კი არავის აუღია. 

რესპონდენტი გამოსავალს ხელისუფლების ცვლილებაში ხედავს და საზოგადოებას გააქტიურებისკენ მოუწოდებს. მისი განცხადებით, ხალხმა უნდა გაიაზროს, რომ ახლა იმას იმკის, რაც 2012 წელს „ქართული ოცნების“ არჩევით დათესა. 

„ყველამ ერთ ხმაში უნდა ვუთხრათ უარი საქართველოს ფარულ მყიდველებს თუ გამყიდველებს! - პარლამენტი უნდა დავითხოვოთ, პრეზიდენტს კარები ავუჭედოთ, კანცელარია დავკეტოთ“ (ალია) 

ავტ.: ლევან ჯავახიშვილი 
ინტერვიუ გრიშა ონიანთან 

გრიშა ონიანი ხელისუფლებას აკრიტიკებს და ამბობს, რომ ნატოში ოკუპირებული ტერიტორიების გარეშე საქართველოს ინტეგრაციის იდეას საზოგადოება უნდა დაუპირისპირდეს. მისი განცხადებით, ხალხი უნდა გამოვიდეს ქუჩაში, პარლამენტი დაითხოვოს, კანცელარია გადაკეტოს, პრეზიდენტს კი კარები აუჭედოს და ისე დაიცვას ქვეყნის მთლიანობა. 
გრიშა ონიანი ქვეყანაში არსებულ მძიმე ეკონომიკურ მდგომარეობასაც განიხილავს და ფიქრობს, რომ გუგული მაღრაძე, რიმა ბერიძე თუ ხელისუფლების სხვა წარმომადგენლები საკუთარი განცხადებებით საზოგადოებას კლასებად ყოფენ, რაც საბოლოოდ რევოლუაციას გამოიწვევს. 

„სოციალური რევოლუცია ყველაზე სასტიკი და დაუნდობელია და ძალიან ბევრ უდანაშაულო ადამიანსაც შეიწირავს, თუ მოხდა! არადა, ყველაფერი მანდეთ მიდის!“ (ალია) 

ავტ.: ლევან ჯავახიშვილი 

ინტერვიუ „კავკასიის ისტორიის, გეოპოლიტიკისა და ეკონომიკური კვლევების ცენტრის“ ხელმძღვანელ ნიკოლოზ მეტრეველთან 

ინტერვიუს შესავალში ჟურნალისტი წერს, რომ მომატებული კრიმინალის ფონზე ხალხი იარაღის ტარების უფლებას ითხოვს, ხელისუფლება კი მხოლოდ ფულის შოვნაზეა ორიენტირებული და  მთავრობას ქვეყნის ბედი არ აღელვებს. 
ნიკოლოზ მეტრეველი ქვეყანაში არსებულ მძიმე მდგომარეობაზე საუბრობს. მისი თქმით, ხელისუფლება არაფორმალური ლიდერის, ბიძინა ივანიშვილის მიერ იმართება და ინსტიტუციები ქმედუუნაროები არიან. რესპონდენტის აზრით, ქვეყანაში გადაწყვეტილების მიმღები პირი რომ არ არსებობს, ეს 2017 წლის 11-12 მარტის ბათუმის მოვლენებმაც დაადასტურა. 
მეტრეველი ინტერვიუში ამბობს, რომ პრემიერი გიორგი კვირიკაშვილი დამოუკიდებლად გადაწყვეტილებას ვერ იღებს და „მისი მმართველობის ბოლო დღეებს ითვლის“. 

ნიკოლოზ მეტრეველის განცხადებით, აუცილებლია ბიძინა ივანიშვილის პოლიტიკაში დაბრუნება, თუმცა, აქვე დასძენს, რომ საკადრო პოლიტიკაში სერიოზული ხარვეზები არსებობს და დღეს არსებულ მდგომარეობას ვერც ექსპრემიერი გამოასწორებს. 

რესპონდენტი ნეპოტიზმსა და ფარულ გარიგებებზე ამახვილებს ყურადღებას. მისი ინფორმაციით, ტენდერებში ძირითადად, ხელისუფლებასთან დაახლოებული პირები და „ნაციონალების“ დროინდელი კომპანიები იმარჯვებენ, რაც აჩენს ეჭვს „ატკატების“ თაობაზე. 

ინტერვიუში ჟურნალისტი კრიმინალის ზრდაზეც ამახვილებს ყურადღებას და გამოთქვამს, მოსაზრებას, რომ თავის დასაცავად იარაღის დაკანონება და მისი ტარებაა საჭირო. ნიკოლოზ მეტრეველი კი მიიჩნევს, რომ ეს ფაქიზი თემაა და იარაღის ტარების უფლების მინიჭება კრიმინალის დონეს ვერ შეამცირებს. რესპონდენტი შსს-სა და სუს-ის პოლიტიკურ იარაღად გამოყენებაზეც საუბრობს. მისი თქმით, სუს-ის ხელმძღვანელის მოადგილეებმა, სოსო გოგაშვილმა და მირიან მჭედლიშვილმა წინა წელს 36-37-ჯერ გამოიწერეს პრემია, რაც „გაპრავებული კორუფციაა“. ნიკოლოზ მეტრეველი აქვე დასძენს, რომ შს მინისტრი გიორგი მღებრიშვილი 10 000 ლარიან ქირას სახელმწიფო ბიუჯეტიდან იხდიდა, რის გამოც „იგი ციხეშია გასაშვები“. 

ნიკოლოზ მეტრეველი სოციალური აფეთქების საფრთხეზე საუბრობს და ამბობს, რომ ეს ქვეყანას უკიდურესად მძიმე მდგომარეობამდე მიიყვანს. 
გარბის ხალხი აქედან, რადგან მოტივაცია არ აქვთ, სახელმწიფოს ეროვნული იდეოლოგია არ აქვს (ალია) 

ავტ.: ნინო ლაბარტყავა 

ინტერვიუ „ქართული ოცნების“ ერთ-ერთ დამფუძნებელ მერაბ შათირიშვილთან 

მერაბ შათირიშვილის განცხადებით, საქართველოს ხელისუფლება ტოლერანტულად ექცევა მეზობელ ქვეყნებს საკუთარ ინტერესებს კი უგულებელყოფს, რაც სახელმწიფოებრიობას უქმნის საფრთხეს. მისი თქმით, სამცხე-ჯავახეთის მოსახლეობას სომხეთი „პატრონობს“, ქვემო ქართლს აზერბაიჯანი, აჭარაში კი თურქეთი იკიდებს ფეხს. რესპონდენტის მტკიცებით, თურქეთში სტამბოლი-ბათუმის სამარშრუტო ავტობუსები შიდა რეისებადაა მოხსენიებული, ამინდის პროგნოზში კი აჭარასაც თურქეთის ნაწილად ასახელებენ, რაც საგანგაშოა. 
მერაბ შათირიშვილი ასევე სამწუხაროსა და შემაშფოთებელს უწოდებს იმ ფაქტს, რომ ქვემო ქართლში მცხოვრებ აზერბაიჯანელებს ალიევის ხელისუფლება საქართველოში ქონების შესაძენად ერთ პროცენტიან სესხს აძლევს, ჩვენი მთავრობა კი არც ეთნიკური უმცირესობის ინტეგრაციაზე ზრუნავს და არც ქართველების კეთილდღეობაზე. 
შათირიშვილი მიიჩნევს, რომ ქვეყანას განვითარების სტრატეგია, ეროვნული იდეოლოგია არ გააჩნია და სწორედ ამიტომ გარბის მოსახლეობის დიდი ნაწილი უცხოეთში. მისივე თქმით, თუკი ასე გაგრძელდება, საქრთველოში ქართველები ეროვნულ უმცირესობაში იქნებიან და ვერც ყბადაღებული ევროინტეგრაცია განხორციელდება, რადგან უკულტურო და ტრადიციების დამკარგველი სახელმწიფოს ადგილი ევროპაში არ არის. 

მერაბ შათირიშვილი ქვეყნის პოლიტიკურ პერსპექტივაზეც საუბრობს. ამბობს, რომ დღეს „ქართული ოცნების“ ალტერნატიული პოლიტიკური ძალა არ არსებობს, რაც ქვეყნის განვითარებას აფერხებს. მისი თქმით, საზოგადოების დიდი ნაწილი ორიენტირებულია ყოველდღიური საკვების მოპოვებაზე, ამიტომაც ქუჩის საპროტესტო აქციებზე ხალხის გამოყვანა არარეალურია. ამის მიუხედავად, რესპონდენტი იმედოვნებს, რომ ვითარება შეიცვლება და ქართველი ხალხი მძიმე მდგომარეობიდან გამოსავალს იპოვის. 
გუგეშაშვილების ტრაგედიის თვთმხილველის, 80 წლის ქალბატონის შვილი „ოცნებას“ უკანონო პატიმრობაში ჰყავს!  - რას წერდა „ალია“ ზოია ჯიქიაზე? (ალია) 

ავტ.: ნანა სულავა 

სტატიაში ნათქვამია, რომ დოდო გუგეშაშვილის სახელი უამრავ დანაშაულს უკავშირდება, რომელზეც პასუხი მართლმსაჯულებას არ მოუთხოვია, ამიტომაც, შესაძლოა, 2018 წელს ჩადენილი დანაშაული პირადი შურისძიება იყოს იმის გამო, რაც 1991 წელს მოხდა. 
ჟურნალისტის აზრით, დოდო გუგეშაშვილისთვის ანგარიშსწორება ხელისუფლებისთვის გაკვეთილი უნდა იყოს, რომ საზოგადოება შევარდნაძის, სააკაშვილისა და ივანიშვილის რეჟიმებს აუცილებლად გაუსწორდება. 

მასალის ავტორი აქვე წერს, რომ დოდო გუგეშაშვილის საქმის მთავარი მოწმე 80 წლის ზოია ქაჯაიაა, რომლის შვილიც ერეკლე კოდუას პირადი პატიმარი იყო და ამ დრომდე იხდის სასჯელს მხოლოდ იმიტომ, რომ 100 000 დოლარის „შეწირვა“ ვერ მოახერხა. – „ზოია ქაჯაიას შვილი „ოცნებას“ უკანონო პატიმრობაში ჰყავს, ციხიდან არ უშვებს, კოდუები კი დასასვენებლად ჰყავს გაშვებული უცხოეთში“, - ნათქვამია სტატიაში. 

რა ინფორმაციები მიაწოდა „ალიას“ „მხედრიონის“ პირველი ნაკადის წევრმა? (ალია) 

ავტ.: ნინო ლაბარტყავა 

„ალიას“ კონფიდენციალური წყარო, ე.წ. პირველი ნაკადის „მხედრიონელი“ აცხადებს, რომ დოდო გუგეშაშვილის შვილის მკვლელობა რამდენიმე წლის წინანდელ რომანს უკავშირდება. მისი ინფორმაციით, დოდო გუგეშაშვილის შვილი ხვდებოდა გოგოს, რომლის საქმროც ციხეში იხდიდა სასჯელს, გათავისუფლების შემდეგ კი შური იძია. 

რესპონდენტი „მხედრიონელებისა“ და დოდო გუგეშაშვილის ჩადენილ უკანონობებზეც საუბრობს. მისი თქმით, გუგეშაშვილს არაერთი ოჯახი ჰყავს გამწარებული და გასაკვირი არ იქნება, თუკი რომელიმეს შთამომავალი შურს იძიებს. კონფიდენციალური წყარო ამბობს, რომ „მხედრიონის“ წევრების პირველმა ნაკადმა არ იცოდა თუკი რუსეთის დავალებული შავი საქმეების კეთებაში იყვნენ გარეულები და ინფორმაციის დადასტურების შემდეგ, დაჯგუფება ბევრმა დატოვა. 

„არ შეიძლება გამსახურდიას მომხრე სამხედროებს ასეთი უღირსი საქციელის ჩადენა აკადროს კაცმა, სირცხვილია ეს!“ (ალია) 
ავტ.: ნინო ლაბარტყავა 

ინტერვიუ ვიცე-პოლკოვნიკ მალხაზ  თოფურიასთან 

მალხაზ თოფურიას განცხადებით, რთული სათქმელია ვის სურდა დოდო გუგეშაშვილისა და მისი შვილის წინააღმდეგ ანგარიშსწორება, თუმცა, ნათელია, რომ ზვიად გამსახურდიას მომხრე სამხედროები ასეთი უღირსი საქციელის ჩადენას არ იკადრებდნენ. 

რას მალავს და რა ინტერესები აქვს მინისტრის მოადგილე ლია გიგაურს ხორავას ქუჩაზე მომხდარი სისხლიანი დაპირისპირების საქმეზე? - რატომ ვერ ელევა მინისტრი ჩხენკელი „უწყებაში ჩაბუდებულ კრიმინალებს“? (ალია) 

ავტ.: დიანა ლიპარტელიანი 

ინტერვიუ „პედაგოგთა საკოორდინაციო ცენტრის“ ხელმძღვანელ დავით ფერაძესთან 

დავით ფერაძე მინისტრის მოადგილე ლია გიგაურს კრიმინალად მოიხსენიებს და აცხადებს, რომ უკანონოდ გათავისუფლებული დირექტორების თანამდებობაზე აღდგენას სწორედ გიგაური და მისი გარემოცვა ეწინააღმდეგებიან. ფერაძის განცხადებით, მართალია სასამართლოში საქმემოგებული დირექტორების ნაწილი „ნაციონალების“ მხარდამჭერები არიან, თუმცა, თუკი მათ დანაშაული არ ჩაუდგენიათ და ეს ყველაფერი სასამართლოს გადაწყვეტილებამაც დაადასტურა, პასუხისმგებლობაზე საუბარი არ უნდა გრძელდებოდეს. 
რესპონდენტი ლია გიგაურს ხორავას ქუჩაზე მომხდარი სისხლიანი დაპირისპირების დეტალების დამალვაშიც ადანაშაულებს. მისი მტკიცებით, მინისტრის მოადგილემ მომხდარიდან მალევე დაიბარა სკოლის დირექტორი და კატეგორიულად აუკრძალა იმაზე საუბარი, რომ მოზარდები სასწავლებელში ცივი იარაღით დადიან. 

ფერაძე ამბობს, რომ განათლების მინისტრი ზედმეტად რაფინირებული ადამიანია და ამიტომაც არ ათავისუფლებს სამინისტროდან ლია გიგაურსა და „უწყებაში ჩაბუდებულ კრიმინალებს“, თუმცა, მას ამის გაკეთება მაინც მოუწევს, რადგან გიგაურის გადადგომის მოთხოვნით აქციები უახლოეს მომავალში დაიწყება. 

რეაქცია „ალიას“ პუბლიკაციაზე - რას გვიყვება N3 ბაღის ძიძა, რომელიც ბავშვზე ძალადობაში დაადანაშაულეს? (ალია) 

ავტ.: დიანა ლიპარტელიანი 

მესამე საბავშვო ბაღის ყოფილი ძიძა ეთერ ხვიჩია-ჯოხარიძე მის წინააღმდეგ გავრცელებულ ბრალდებებს უარყოფს და აცხადებს, რომ აღსაზრდელისთვის ხელი არ დაურტყამს. ხვიჩია-ჯოხარიძე „ალიას“ წინა ნომერში გასულ ცნობას, თითქოს ის „ქართული ოცნების“ კოორდინატორია და პოლიტიკური ნიშნით დასაქმდა, სიცრუეს უწოდებს. მისი თქმით, უკვე წლებია „ლეიბორისტული პარტიის“ კოორდინატორია და ამის დამადასტურებელი საბუთებიც არსებობს.

ბაღის ყოფილი ძიძა მიიჩნევს, რომ მის წინააღმდეგ მშობლები  დაწესებულების ყოფილმა დირექტორმა აამხედრა, რომელიც სამსახურიდან მისი ინფორმაციის საფუძველზე გაათავისუფლეს. ეთერ ხვიჩია-ჯოხარიძის თქმით, მას აღსაზრდელის მშობელი ფიზიკურად დაუპირისპირდა და კედელზე თავი მიარტყმევინა, თუმცა, ჩივილს არ აპირებს, რადგან არ სურს 6 შვილის დედა მის გამო დაიჭირონ. 
 „ჩვენ უნდა დაგვემალა დეფექტები“  - „ვარკეთილის“ მეტროს მუშის სკანდალური განცხადება (ალია) 
„ყვარელრემმშენის“ დაქირავებული მუშა დავით ტაბახმელაშვილი სკანდალურ განცხადებას აკეთებს და ამბობს, რომ კომპანიამ ხარვეზების შესახებ ინფორმაცია იცოდა, თუმცა, მას საგულდაგულოდ მალავდა. 

ტაბახმელაშვილის მტკიცებით, დეფექტების დასამალად 400-მდე ნათურა დამონტაჟდა ჭერზე. რესპონდენტი ამბობს, რომ სამუშაოები 5 თვის განმავლობაში მიმდინარეობდა, მაგრამ ადგილზე მერიის წარმომადგენლები ან ექსპერტები არ მისულან. 

დავით ტაბახმელაშვილის ცნობით, „ახმეტელის მეტროშიც“ რთული ვითარებაა, თუმცა ამ საკითხზე კომენტარს მერიასა და „ყვარელრემმშენში“ არ აკეთებენ. 
„პატრიარქის სახელით სტუდენტებს აშანტაჟებენ“  (ალია) 
თბილისის სასულიერო აკადემიისა და სემინარიის კურსდამთავრებულები საქართველოს კათოლიკოს-პატრიარქს და წმინდა სინოდს ღია წერილით მიმართავენ. როგორც ღია წერილშია ნათქვამი სასულიერო სასწავლებლებში არსებული ისედაც მძიმე მდგომარეობა უფრო დამძიმდა მას შემდეგ რაც სასწავლებლის რექტორად პროტოპრესვიტერი გიორგი ზვიადაძე დაინიშნა. 
ღია წერილში ხაზგასმულია, რომ გიორგი ზვიადაძე სასწავლებლის ქონებასა და უფლებამოსილებას ბოროტად იყენებს, პატრიარქის სახელით სტუდენტებს აშანტაჟებს, „ურჩ“ პედაგოგებს კი, რომელთა უმეტესობაც დასავლეთში განათლებამიღებულია, სასწავლო პროცესებში მონაწილეობას უკრძალავს ხშირია ფიზიკური და სიტყვიერი დაპირისპირების ფაქტებიც. 

წერილის ავტორები ილია მეორესა და წმინდა სინოდს საკითხის შესწავლასა და ვითარების გამოსწორებას სთხოვენ. 
პრაიმტაიმი

ევროპაში დარჩენის მსურველებისთვის თბილისი რეგულაციებს ამკაცრებს (პრაიმტაიმი)

ავტ.   ქეთი ხატიაშვილი

სტატიაში საუბარია ევროპასთან უვიზო მიმოსვლის შეფერხების რისკებზე და ამ საკითხზე მთავრობის ადმინისტრაციაში გამართულ დახურულ შეხვედრაზე. 
ფონდ „ღია საზოგადოება – საქართველოს“ ევროინტეგრ​აციის პროგრამის მენეჯერი ვანო ჩხიკვაძე „პრაიმტაიმთან“ საუბარში განმარტავს, რომ სიგნალი საგანგაშოა, თუმცა, უვიზო მიმოსვლის შეჩერებაზე ამ ეტაპზე საუბარი არ არის. მისი განმარტებით, საქართველოს მოქალაქეები ერთი სახელით და გვარით ითხოვენ სხვა ქვეყნისგან თავშესაფარს, უარყოფითი პასუხის შემდეგ საქართველოში ჩამოდიან, ცვლიან პასპორტს – იცვლიან სახელსა და გვარს და ახალი სახელით ჩადიან ევროკავშირის რომელიმე ქვეყანაში, სადაც კიდევ ერთხელ აკეთებენ განაცხადს თავშესაფარზე. ის ფიქრობს, რომ ამ მიმართულებთ რეგულაციები გასამკაცრებელია, თუმცა, აქვე დასძენს, რომ ეს ხელისუფლებისთვის მომგებიანი ნაბიჯი არ იქნება.

ექსპერტი და იურისტი ლევან ალაფიშვილი მიჩნევს, რომ ხელისუფლებისთვის ახალი რეგულაციების დაწესება საკმაოდ რთული ამოცანა იქნება, რადგანაც სახელისა და გვარის შეცვლის ნაწილში ის ადამიანის უფლებებზე გადის.

რამდენად შეიძლება „გაიყიდოს“ აფხაზეთი და ცხინვალი? (პრაიმტაიმი)

ავტ. ქეთი ხატიაშვილი

სტატიაში ნათქვამია, რომ სოციალურ ქსელებში ახლა ოკუპირებული ტერიტორიების დაბრუნების ალტერნატიული გზა განიხილება – ფულით გამოსყიდვა. კონკრეტული პირები სვამენ კითხვას, რატომ არ შეიძლება, საქართველო ისე გაძლიერდეს ეკონომიკურად, რომ კრემლისგან საკუთარი ტერიტორიები იყიდოს.
ექსპერტი თორნიკე შარაშენიძე ალტერნატიულ მეთოდს „არასერიოზულსა“ და „სულელურს“ უწოდებს. მისი თქმით, საქართველო, ისევე, როგორც თავის დროზე დასავლეთ გერმანია, რუსეთის იმპერიის მორიგ დაშლას უნდა დაელოდოს, რომ საკუთარი ტერიტორიები დაიბრუნოს.
„ევროპელი დემოკრატების“ თავმჯდომარე პაატა დავითაია მიიჩნევს, რომ საქართველო ვერასოდეს შეძლებს აფხაზეთის ფულით დაბრუნებას.
„დემოკრატიული მოძრაობა – ერთიანი საქართველოს“ ლიდერი ნინო ბურჯანაძე კი მიიჩნევს, რომ ერთა​დერთი ხსნა რუსეთია, თუმცა, ვერ აკონკრეტებს, ნატოზე უარის თქმის სანაცვლოდ როგორ მოხდება აფხაზეთისა და სამაჩაბლოს დაბრუნება.

ექსპერტების შეფასებით, დაკარგული ტერიტორიები თბილისისთვის მთავარი დაბრკოლება არ არის ნატოსკენ მიმავალ გზაზე. ევროპული კვლევების ცენტრის ხელმძღვანელი კახა გოგოლაშვილი განმარტავს, რომ საქართველოსთვის  მთავარი წინაღობა არა ტერიტორიების საკითხი, არამედ რუსეთის პრაქტიკული მუქარაა.

ნაციონალების ფრაქციის თავმჯდომარე კანონდარღვევაში გამოიჭირეს (პრაიმტაიმი)

ავტ. სესე კოპალეიშვილი

სტატიაში ნათქვამია, რომ შესაძლოა, ბათუმის საკრებულოში „ნაციონალური მოძრაობის“ ფრაქციის თავმჯდომარე თანამდებობიდან გადააყენონ. ამის მიზეზი კი მირდატ ქამადაძის მხრიდან ინტერესთა შეუთავსებლობა გახდეს.
„პრაიმტაიმისთვის“ ცნობილი გახდა, რომ ქამადაძე აქტიურად ეწევა საადვოკატო მომსახურებას.
ადვოკატთა ასოციაციის აღმასრულებელი დირექტორი გიორგი ჭეხანი ინტერესთა სავარაუდო შეუთავსებლობაზე საუბრობს და ამბობს, რომ საჯარო მოხელეს სხვა პარალელური საქმიანობის შეთავსება ეკრძალება, გარდა საგანმანათლებლო და სამეცნიერო საქმიანობისა.
თავის მხრივ, ქამადაძე ამბობს, რომ კანონი არ დაურღვევია, 2015 წლიდან არის იურიდიული კომპანია GLG-ს დამფუძნებელი და დირექტორი, მანამდე კი საადვოკატო საქმიანობას სხვადასხვა იურიდიული კომპანიის სახელით ეწეოდა.

„ქართული მარში“ „უკანონო ემიგრანტების“ გაკონტროლებას გეგმავს (პრაიმტაიმი)

ავტ.  სალომე ჩადუნელი 

გამოცემის ინფორმაციით, „ქართული მარში“ თბილისის ქუჩებში სახალხო პატრულირებას იწყებს. მოძრაობის მხარდამჭერი ჯგუფები, რომლებიც დედაქალაქის ქუჩებში ივლიან“, „უცხოელი არალეგალების, კრიმინალებისა და ტერორისტების“ მიერ საზოგადოებრივი წესრიგის დარღვევას გააკონტროლებენ. მათივე განმარტებით, სახალხო პატრული შსს-ს დაეხმარება და ქუჩებში საზოგადოებრივ წესრიგს დაამყარებს.
იდეას უკვე გამოეხმაურნენ ოპოზიციასა და მმართველ გუნდში. „ერთიანი ნაციონალური მოძრაობის“ წევრს რომან გოცირიძეს ეს გადაწყვეტილება გერმანიაში ფაშისტური მოძრაობის დასაწყისს აგონებს. მისი თქმით, ხელისუფლებამ სამოქალაქო პატრულირება არ უნდა დაუშვას.
სამოქალაქო პატრულის იდეა არ მოსწონს მმართველი პარტიის წევრს თამარ ჩუგოშვილსაც. ის ამბობს, რომ ქვეყანაში წესრიგის დაცვა მხოლოდ პოლიციის კომპეტენციაა. 
„ქართული მარშის“ ლიდერი სანდრო ბრეგაძე განმარტავს, რომ ქვეყანაში საიმიგრაციო პოლიცია არ არსებობს და ისინი სწორედ ამ დანაკლისის შევსებას აპირებენ. მისივე განმარტებით, რამდენიმე ათეული კარგად ჩაცმული სპორტსმენი, ჯანსაღი ახალგაზრდა ივლის სხვადასხვა ქუჩებში და თუკი რაიმე კანონდარღვევას დააფიქსირებენ, შსს-ს შეატყობინებენ. ბრეგაძის თქმით, ისინი ყურადღებას გაამახვილებენ ტრეფიკინგზე, ნარკოტიკებით ვაჭრობზე, ტერორიზმზე და კრიმინალზე. 
იურისტი ლევან ალაფიშვილის თქმით, მისთვის გაუგებარია სახალხო პატრულის სამართლებრივი მხარე, თუმცა, თვლის, რომ პოტენციური დამნაშავის იდენტიფიცირება და დაკავება არა საზოგადოების წევრების, არამედ სამართალდამცველების ვალდებულებაა.

სოლოლაკში ჩატარებული სპეცოპერაციის დეტალები (პრაიმტაიმი)

ავტ. მირიან ბოქოლიშვილი

სტატიაში საუბარია გასულ კვირას ჩატარებულ სპეცოპერაციაზე, რომლის შედეგად სოლოლაკში, ლერმონტოვის ქუჩაზე ირანის მოქალაქე დააკავეს. „პრაიმტაიმმა“ ამ საქმის რამდენიმე დეტალი გაარკვია. მათ შორის, იმ პირის ვინაობა, რომლის მკვლელობის მომზადებას სპეცოპერაციის დროს დაკავებულს ედავებიან. ის ირანის მოქალაქე 37 წლის ვაჰიდ ებოდია. „პრაიმტაიმი“ მკვლელობის სავარაუდო სამიზნეს პირადად ესაუბრა. რესპონდენტის განმარტებით, დაკავებულს მან რესტორანი გაურემონტა, თუმცა, ანაზღაურება ვერ მიიღო და როცა კეტეგორიულად მოითხოვა კუთვნილი თანხა, დაკავებული რეზა სულეიმან პაკის შვილი მას მოკვლით დაემუქრა.
ვაჰიდ ებოდი ასევე ამბობს, რომ აღნიშნულ პიროვნებას არაერთი თაღლითობა აქვს ჩადენილი და ირანის რამდენიმე მოქალაქის გაკოტრებისთვის პასუხი უმკაცრესად უნდა აგოს. 

დოდო გუგეშაშვილის საქმის ვერსიები (პრაიმტაიმი)

ავტ. მირიან ბოქოლიშვილი

სტატიაში საუბარია დოდო გუგეშაშვილზე მომხადარ თავდასხმასა და მისი შვილის მკვლელობაზე. სტატიის ავტორი მომხდარის მიზეზებზე მსჯელობისას წერს, რომ სავარაუდოდ, თავდამსხმელმა ჯერ საძინებელში მყოფ ნოდარ გუგეშაშვილს ესროლა – ერთი ტყვია თავში და ერთიც ზურგში. ხოლო მას შემდეგ, რაც დოდო გუგეშაშვილმა საპასუხო ცეცხლის გახსნა სცადა, მკვლელმა მისი მისამართითაც გაისროლა და დაჭრა კიდეც. გავრცელებული ინფორმაციით, მკვლელმა ქვეყნის დატოვება იმავე დღეს მოახერხა, თუმცა ეს ინფორმაცია ჯერ ოფიციალურად არ დასტურდება.
სტატიის თანახმად, ერთ-ერთი ვერსიით, მომხდარის მიზეზი ჯერ კიდევ „მხედრიონის“ დროინდელი შუ​რისძიებაა, მეორე ვერსიით კი, ეს შესაძლოა, დოდო გუგეშაშვილის უკრაინაში მოღვაწეობას უკავშირდებოდეს.

მანდატურის ხარვეზიანი რეფორმა – კრიტიკის მთავარი ობიექტი (პრაიმტაიმი)

ავტ. სალომე ჩადუნელი

სტატიაში ნათქვამია, რომ მანდატურის რეფორმა საზოგადოების ნაწილმა უკვე შეაფასა, როგორც საპოლიციო რეჟიმის დაბრუნება სკოლაში. მანდატურის რეფორმის ახალ ვერსიას ოპოზიცია, მესამე სექტორი და საპარლამენტო უმრავლესობა რამდენიმე მიმართულებით აკრიტიკებს. კანონპროექტში მთავარი სადავო საკითხები სკოლაში ვიდეოკამერების დამონტაჟებას, პოლიციისთვის ინფორმაციის მიწოდებასა და მანდატურის მიერ კონფლიქტის დროს დაყოვნების უფლების გამოყენებას ეხება.
ექსპერტი განათლების საკითხებში გია მურღულია კანონპროექტის შინაარსს ეთანხმება, თუმცა აცხადებს, რომ ტექნიკურ საშუალებებთან და კონტროლის გაძლიერებასთან ერთად აუცილებელია კონკრეტულად მოსწავლის ცნობიერებაში უფრო მეტი ღირებულებების ჩანერგვა და აღზრდის სისტემის სრულყოფა.
ფსიქოლოგ მაია ცირამუას თქმით, აღნიშნული რეფორმა დანაშაულის პრევენციას ვერ უზრუნველყოფს, რადგან იგი განათლების სისტემაში საჭირო მასშტაბური ცვლილების ერთი პატარა რგოლია.
განათლების მინისტრის მოადგილის, ლია გიგაურის თქმით კი, „ცვლილებები სკოლაში არა პოლიციური რეჟიმის შეტანას, არამედ, პირიქით, თითოეული მოსწავლის ყველა მიმართულებით დაცვას გულისხმობს.

ასავალ-დასავალი
ჯუმბერ კირვალიძე: ქართული ოცნების ხუთწლიანმა მმართველობამ ჩაილურის წყალი დალია!  („ასავალ-დასავალი“)

ავტ. ნატო ფოცხიშვილი 

პოლიტოლოგი ჯუმბერ კირვალიძე აცხადებს, რომ „ვინც სვამს საკითხს - ნატოში გაწევრიანება აფხაზეთისა და სამაჩაბლოს გარეშე - ყველა ქვეყნის მოღალატეა! ამ საკითხის იდეის დონეზე განხილვაც კი დანაშაულია...  მიხეილ ჯანელიძე კინწისკვრით უნდა გამოაგდო კაბინეტიდან და როგორც ქვეყნის მოღალატე, ნაგვის ურნაში ჩატენო... მას პრემიერ-მინისტრიც უნდა მიჰყვეს, რადგან მიხეილ ჯანელიძე მისი მთავრობის წევრია. ქვეყანაში კატასტროფული ვითარებაა. უმაქნისი, არაფრის  მკეთებელი პრეზიდენტი კი გამოდის და რაღაც სისულელეებზე საუბრობს... რისი თავი აქვს ხელისუფლებას, რომელიც დღესაც ნაციონალების ტყვეობაშია და სხვის დაკრულზე გუგუნებს?...  ზოგჯერ, როცა პრემიერ კვირიკაშვილის გამოსვლას ვუსმენ, მგონია, სხვა ქვეყანაზე ლაპარაკობს, ისე დამაჯერებლად მოგვითხრობს ქვეყნის წინსვლაზე... იმის ნაცვლად, რომ ქართული გენოფონდი გადარჩეს და კატასტროფის ზღვარზე მისული დემოგრაფიული პრობლემა მოგვარდეს, ნარკოპოლიტიკის ლიბერალიზაციაზე მიდის მსჯელობა... კანონიერ ქურდებზე სასჯელს თუ ვზრდით, მაშინ ხაზინის ქურდობაზეც გააორმაგეთ... კვირკაშვილო! ეს შეფუთული სიცრუე, სიტყვების ბრახა-ბრუხი შეიძლება ევროპაში ჭრის, ქართველ ხალხს კი უკვე აღარ სჯერა. ხალხი შიმშილის ზღვარზეა... ბატონო პრემიერო, ხალხს მოუსმინეთ, თუ არ შეგიძლიათ, გადადექით, თორემ ერთ დღეს ხალხს ყელში ამოუვა ყველაფერი და ნაგვის ურნაში აღმოჩნდებით“.

ილჰამის მუხთარლობა//ალიევმა მუხთარლის 48 საათით საინფორმაციო ღრუ გაუხსნა! („ასავალ-დასავალი“)

ავტ. გიორგი გიგაური 

პუბლიკაციის ავტორი მიიჩნევს, რომ აფგან მუხთარლის სპეციალურად დართეს ნება ელაპარაკა. „მუხთარლიმ ჯერ ბიძინა ივანიშვილით დაიწყო - ეგ შეუთანხმდა ალიევს ჩემს გატაცებაზე, რადგან ალიევი და „საქართველოს მთავრობის რუხი კარდინალი“ ივანიშვილი ბიზნეს-პარტნიორები არიანო... ამის შემდეგ მუხთარლი რუსთავი-2-ის გასახარად  პრემიერ კვირიკაშვილსაც მისდგა, გიორგი კვირიკაშვილმა გასცა ნებართვა მე რომ გავეტაცებინეო.“ ავტორი წერს, რომ „ალიევმა ეს საქართველოს ხელისუფლებასა და პირადად კვირიკაშვილს გაუჩალიჩა“, რადგანაც აზერბაიჯანს სჭირდება საქართველოზე ზეწოლა დავით გარეჯის სასაზღვრო მონაკვეთის პრობლემური საკითხის გადასაჭრელად და მოსალოდნელი არჩევნების წინ ქვემო ქართლის აზერბაიჯანული მოსახლეობის ლოიალობის მისაღებად. „აზერბაიჯანს გაუმართლა ალიევი რომ ჰყავს, ჩვენ კი ძალიან არ გაგვიმართლა, რომ ეს ნახევრად მძინარე კვირიკაშვილია საქართველოს პრემიერი“ - აღნიშნავს ავტორი.

პეტრე მამრაძე: კვირიკაშვილის განცხადება, საქართველოში შავი ჯიპების ეპოქა დასრულდესო, არასერიოზულად მიმაჩნია! („ასავალ-დასავალი“)

ავტ. ქეთევან ხამიცაშვილი 

პეტრე მამრაძე: „ვინაიდან კვირიკაშვილმა ეს განცხადება ოცნების ხელისუფლებაში მოსვლიდან ხუთი წლის მერე გააკეთა, სერიოზულად არ მივიჩნევ, აქამდე სად იყო? ბიძინა ივანიშვილმა ადრევე თქვა: ერთადერთი, რაც შეგევშალა, მანქანების შესყიდვები იყოო. არადა, ახლა, როცა ნაყიდი აქვთ ეს შავი ჯიპები, კვირიკაშვილი უკან დააბრუნებინებს?... ერთ-ერთი დანიელი დიპლომატი მეუბნებოდა - დანიაში მთავრობის პირმა ბიუჯეტიდან მანქანის შეძენა რომ გაბედოს, მისი კარიერა იმ დღესვე დასრულდებაო... ძვირფასი მანქანების შეძენა ვარდების რევოლუციის შემდეგდ დაიწყეს“. 2011 წელს ავტომანქნაების საერთო ღირებულებამ 61 439 788 ლარი შეადგინა და კიდევ ათასობით ევრო და რამდენიმე მილიონი დოლარი. 

ბიძინა ივანიშვილისა და ილია ბარამიძის გასაუბრება!//ფუჭად ვირჯებით, პარტიებს ქვეყნის შველას რომ ვაკისრებთ, ჯიპებზე ბჭობენ და ქვეყნის საქმე კი მიდის... ზურგისკენ! („ასავალ-დასავალი“)

ავტ. ილია ბარამიძე 

ბიძინა ივანიშვილისა და ილია ბარამიძის გალექსილ „გასაუბრებაში“ ამჯერად წამოწეულია პრემიერის ინიციატივა მაღალჩინოსნებისათვის სახელმწიფო ტრანსპორტის შეცვლის შეცვლის, ქურდული მენტალიტეტის შესახებ კანონის, ფაროსანას პრობლემის, ე.წ. ჩადებების, პრეზიდენტთან პრობლემური ურთიერთობების საკითხები.

თევზი ყანაში და უგულავა - ვანში! („ასავალ-დასავალი“)

ავტ. დიტო ჩუბინიძე 

„ევროპულმა საქართველომ ვანისა და ხონის გაერთიანებულ საარჩევნო ოლქში დეპუტატობის მაჟორიტარ კანდიდატად თბილისის ყოფილი მერი და სააკაშვილის ერთ-ერთი ყველაზე უფრო ტიტულოვანი რაიხსმარშალი გიგი უგულავა წარადგინა...  ვანელებო და ხონელებო, არ მოგატყუოთ საქართველოს გამტყავებელმა და დამაქცევარმა უგულავამ!... ასე ჩემო მანასეო, ხან ისე და ხან ასეო... ქალბატონი ენძელა მაჭავარიანიც, რომელიც სახლში ბისკვიტებსა და პონჩიკებს უნდა აცხობდეს, პარლამენტში სწორედ კონვერგენციის თეორიის თანახმად აღმოჩნდა და  მოხდა ის, რაც უნდა მომხდარიყო - ქალბატონმა ენძელამ ახლა უკვე მიკროფონში დაიწყო სისულელეების ლაპარაკი. მაგალითად, პრემიერ-მინისტრი კვირიკაშვილი, რომელმაც ნიკანორ მელიას კეთილები ამოუტრიალა, მაჭავარიანმა ზინედინ ზიდანს შეადარა და ფეისბუქში სტატუსი გამოაცხო - უხ, შენ გენაცვალე! პირდაპირ ზიდანი გამახსენეთ, ბატონო პრემიეროო!“... - წერს ავტორი.

კვირიკაშვილი ჩვენი ფულით უცხოელ სტუდენტებს აფინანსებს!// ქართველ სტუდენტებს უფულობის გამო უმაღლესი სასწავლებლებიდან ყრიან („ასავალ-დასავალი“)

ავტ. გიორგი გიგაური 

„პრემიერ კვირიკაშვილის კანტორამ ოფიციალურად დაამტკიცა უცხო ქვეყნის მოქალაქეებისათვის საქართველოში სწავლების ხელშეწყობის პროგრამა... რატომ უნდა დავაფინანსოთ ჩენი გაძვალტყავებული ბიუჯეტიდან ინდოელი, პაკისტანელი, ერაყელი, ნიგერიელი თუ ბურკინაფასოელი სტუდენტები? არადა კვირიკაშვილი და მთავრობა ამას აკეთებს მაშინ, როდესაც ათასობით ქართველ სტუდენტს სწავლის საფასურის გადაუხდელობის გამო უნივერსიტეტებიდან უბრალოდ ქუჩაში ყრიან... კვირიკაშვილის მთავრობა არ არის ქართული... კვირიკაშვილის მთავრობა არის კოლონიურ-მარიონეტული სექტა, რომელიც უცხოელი პატრონების დაკრულზე ცეკვავს“.

შესაკითხავი შვიდეული („ასავალ-დასავალი“)

ავტ. ჯაბა ხუბუა 

ავტორი შეკითხვებით მიმართავს 7 რესპონდენტს: მიხეილ სააკაშვილს, ირაკლი კობახიძეს, გიგა ბოკერიას, გიორგი კვირიკაშვილს, მიხეილ ჩხენკელს, გიორგი მარგველაშვილს, პაატა ბურჭულაძეს. შეკითხვა პრემიერს: „ - აგვიხსენით, რატომ არის თქვენთვის პრიორიტეტული ინდოელი, ბანგლადეშელი თუ ნიგერიელი სტუდენტებისათვის სწავლის დაფინანსება, როცა ხელმოკლე ქართული ოჯახების შვილები უმაღლესი განათლების გარეშე დარჩენისათვის არიან განწირულები?“. შეკითხვა მიხეილ ჩხენკელს: „ - მანდატურის სამსახურის  გაძლიერებას არ სჯობს სკოლაში რუსთაველის, ილიას, ვაჟას, აკაკის, გალაკტიონის სწავლება და მოწაფის სულიერი აღზრდის ასპექტები გააძლიეროთ?“ 

ბატონო, ბიძინა, ნუ დაუშვებთ, რომ ჩვენს შვილებს სკოლაში წებოთი და აცეტონით კაიფი ასწავლონ! („ასავალ-დასავალი“)

ავტ. ჯაბა ხუბუა 

პუბლიკაციის მიხედვით, სოციალურ ქსელებში დიდი აჟიოტაჟი მოჰყვა თბილისის მე-11 საჯარო სკოლის მოსწავლის, მარიამ ყრუაშვილის მიერ გამოქვეყნებულ საპროტესტო ვიდეომიმართვას, რომელშიც ის უარს აცხადებს ისწავლოს მე-7 კლასის სახელმძღვანელოში შეტანილი ნუგზარ შატაიძის მოთხრობა „მოგზაურობა აფრიკაში“. ყრუაშვილი  ამბობს, რომ მოთხრობის წაკითხვის შემდეგ მისმა რამდენიმე კლასელმა სცადა ე.წ. კაიფი წებოს შესუნთქვით. ყურაშვილის ვიდეომიმართვას განათლების სამინისტროც გამოეხმაურა, სადაც აღიარეს, რომ აღნიშნული მოთხრობის შეტანა სახელმძღვანელოში შეცდომაა და შეცდომას მომავალი წლისთვის გამოასწორებენ. პუბლიკაციის ავტორი ბიძინა ივანიშვილს მიმართავს: „ - იძულებული ვართ ისევ და ისევ ბიძინა ივანიშვილი შევაწუხოთ და ვთხოვოთ, დაინტერესდეს, რა პროგრამით ასწავლიან ქართველ ბავშვებს ქართულ საჯარო სკოლებში? დახ, ბატონო ბიძინა, თქვენი შვილები ჯანსაღად გაიზარდნენ და მათ სკოლებში წებოთი და აცეტონით კაიფი არ უსწავლიათ, ამიტომ ნურც დაუშვებთ, რომ ჩვენს შვილებს წებოთი და აცეტონით კაიფი ასწავლონ“.

შალვა ხაჭაპურიძე: მას შემდეგ, რაც გაცხადდა, რომ გიორგი გახარია შესაძლოა, მომავალი პრემიერი იყოს, დღე არ გავა, ვინმე არ მოკლან, არ დაჭრან და რამე უბედურება არ  მოხდეს! („ასავალ-დასავალი“)

ავტ. დიტო ჩუბინიძე 

შალვა ხაჭაპურიძე „ - ჯერჯერობით „ქართული მარშის“ წევრი არ ვარ, მაგრამ პატივს ვცემ და ვიზიარებ მის იდეებს...  საქართველოში კანონი არ კანონობს და სამართალი შერჩევითია... ქართული მარში პოლიცია ვერ გახდება, მაგრამ ისეთ ადგილებში, სადაც უცხოელი მიგრანტები, განსაკუთრებით ქართველ ახალგაზრდა გოგონებზე ძალადობენ და ჩვენს ღირსებასა და თავმოყვარეობას შეურცხყოფენ, სახალხო პატრულირება მართლაც იგეგმება... მას შემდეგ, რაც გაცხადდა, რომ გიორგი გახარია შესაძლოა, მომავალი პრემიერი იყოს, დღე არ გავა, ვინმე არ მოკლან, არ დაჭრან და რამე უბედურება არ  მოხდეს! ყველაფერს რაღაც ტენდენციის, ხელოვნურობის სუნი ასდის... ურთულესი პროცესებია ეკლესიაშიც... ქართველი მეუფეები ორ ნაწილად გაიყვნენ - ნაწილი პროამერიკელია, და ნაწილი - პრორუსი, პირველები ვაშინგტონში დადიან, მეორენი - მოსკოვში! .. ამ ნაგავმა პოლიტიკოსებმა, რომლებიც სწორედაც რომ ნაგვის ურნაში არიან ჩასაგდები, ხალხს სამართალი მოჰპარეს“.

ლადო სადღობელაშვილი: გეშინოდეს ქუჩაში გამოსვლის! მოვაგორებ ნაგვის ურნას და იქ ჩაგტენი! („ასავალ-დასავალი“)

ავტ. ზაზა დავითაია 

ლადო სადღობელაშვილი: „ - ხალხის რისხვის უნდა ეშინოდეს ყველას, ვინც პასუხს ვერ გასცემს, თუ რა გზით დააგროვა მილიონები... საგანელიძეს მისსავე კაბინეტში პირში მივახალე, რომ მექრთამე და კორუმპირებულია...  რატომ ცდილობს საგანელიძე, საქართველო პირდაპირი მნიშვნელობით გააჩინელოს? გურიასა და სამეგრელოში ჩაის პლანტაციების გასაშენებლად 120 ათასი ჰექტარი მიწის ჩინური კომპანიისათვის გადაცემას, სადაც 90% ჩინელი მუშახელის ჩამოსახლება და დასაქმება იგეგმება რა შეიძლება ეწოდოს, თუ არა შეთქმულება საქართველოს წინააღმდეგ?... უგულავას დადგმულ ნაგვის ურნებში აუცილებლად აღმოჩნდებიან კორუმპირებული ჟურნალისტები ელისო კილაძე და ნიკა გვარამია, რომლებიც 30 ვერცხლის სანაცვლოდ წესიერ ადამიანებს ჩირქს სცხებენ”.

თეონა სიდამონიძე: ჩემს ხატიას ცხვირის ოპერაცია ცხოვრების ფასად დაუჯდა, ხეჩინაშვილის კლინიკაში კი ბოდიშის მოხდაც არ ისურვეს („ასავალ-დასავალი“)

ავტ. ნატო ფოცხიშვილი 

მოქალაქე თეონა სიდამონიძე, რომლის ქალიშვილი, ხატია თვაური ხეჩინაშვილის კლინიკაში გაკეთებული რინოპლასტიკის შემდეგ კომაში იმყოფება, დახმარებისათვის დავით სერგეენკოს მიმართავს და ითხოვს თანადგომას შვილის გამოჯანმრთელების საქმეში. სიდამონიძე დარწმუნებულია, რომ ხატიას გამოსვლა კომიდან შესაძლებელია. 

რა მოხდა დარჩელში („ასავალ-დასავალი“)

ავტ. ჯაბა ხუბუა 

ყოფილი დეპუტატი გურამ შელია აცხადებს, რომ სოფელ დარჩელში სახლების გადაწვას პირადად დოდო გუგეშაშვილი ხელმძღვანელობდა. შელიამ საკუთარი თვალით ნახა, როგორ ისროდა დოდო გუგეშაშვილი 1993 წლის ნოემბერში  ე.წ. შილკიდან. იმ დღეს დარჩელში 26 სახლი დაიწვა. შელიას თქმით, გუგეშაშვილი აცხადებდა, რომ გეგმად 100 სახლის გადაწვა ჰქონდა, მაგრამ ის ჯაბა იოსელიანმა შეაჩერა. შელიას განცხადებით მანამდე, სამმა მხედრიონელმა დარჩელში სახლები გაქურდა, მიცვალებულის ტანისამოსიც კი წაიღეს. ამის გამო დარჩელელებმა ორი მათგანი მოკლეს. დარჩელის გადაწვა  დოდო გუგეშაშვილმა გადაწყვიტა თანაგუნდელების მკვლელობაზე შურისსაძიებლად. 

რაულ ჩილაჩავა: სამეგრელო დოდო გუგეშაშვილის სიკვდილს არ იგლოვებს, მაგრამ ისე არასოდეს დაეცემა, რომ მისი შვილის სიკვდილი გაუხარდეს! („ასავალ-დასავალი“)

ავტ. დიტო ჩუბინიძე 

რაულ ჩილაჩავა: „ თუ ვინმეს შურისძიება ედო გულში, დოდო გუგეშაშვილს აქამდეც გადაუხდიდა სამაგიეროს და 25 წლის გასვლას არ დაელოდებოდა... ყველამ კარგად დაიმახსოვროს, ვინც სამეგრელოზე ხელს აღმართავს, ის საქართველოს დაუძინებელი მტერია და მან ღმერთის, საქართველოს წარსულის, აწმყოსა და მომავლის წინაშე პასუხი უნდა აგოს.“

რეზონანსი 

"უცხოეთში ქართველი კრიმინალების მომრავლების ერთ-ერთი მიზეზი სააკაშვილის დროინდელი ნულოვანი ტოლერანტობაა" (რეზონანსი) 
ავტ.: ეკატერინე ბასილაია

ინტერვიუ რამაზ საყვარელიძესთან 

რამაზ საყვარელიძე აფგან მუხთარლის გატაცების საქმეზე საუბრობს და აცადებს, რომ აზერბაიჯანელი დისიდენტის საქმიანობა მხოლოდ ჟურნალისტიკას არ უკავშირდება, რაც კითხვებს აჩენს. საყვარელიძის თქმით, ახლა მუხთარლის საქართველოს ხელისუფლების წინააღმდეგ ბრალდებების გაჟღერება ბრძოლის ინსტრუმენტად აქვს გამოყენებული და განცხადებები, თითქოს პრემიერისა და ბიძინა ივანიშვილის ბრძანებით გაიტაცეს, არადამაჯერებელია.  – „ერთი, რომ ითხოვენ გამოძიებას და ქართული მხარის უდავო ხარვეზია და ამას გამართლება არ აქვს, რომ ჭიანურდება. მეორეა, როდესაც ადამიანი იძახის, სახელმწიფოს პირველმა პირმა მომიტაცაო. დაზარალებულმა ადამიანმა ყველაფერი შეიძლება თქვას და ეს დამაჯერებლად არ მეჩვენება“, - აცხადებს რესპონდენტი და დასძენს, რომ მუხთარლის დამნაშავეობისა თუ უდანაშაულობის ვერსიასაც აქვს არსებობის უფლება და რომელიმე მათგანი გამოძიებით უნდა დადასტურდეს. 

ინტერვიუში რამაზ საყვარელიძე სასამართლო რეფორმასა და იუსტიციის უმაღლესი საბჭოს წევრის, ანა დოლიძის განცხადებებსაც განიხილავს. მისი თქმით, ანა დოლიძის განცხადება არასაკმარის არგუმენტაციას შეიცავდა და ბრალდებები დასაბუთებას საჭიროებს. მეორე მხრივ, საყვარელიძე ადასტურებს, რომ სასამართლოში მრავლად არიან ადეიშვილის დროინდელი კადრები, თუმცა, ეს შესაძლოა პროფესიონალების ნაკლებობით იყოს გამოწვეული. რესპონდენტის თქმით, თუკი ხელისუფლებას დავალებების შემსრულებელი კადრები სჭირდებოდა, ამისთვის არ იყო აუცილებელი ძველი მოსამართლეების დატოვება და დავალებების შემსრულებლები ახალ სახეებს შორისაც გამოჩნდებოდნენ. 
„რაც შეეხება მურუსიძესა და რამოდენიმე ფიგურას, მათი მდგომარეობა ცოტა სხვაა. ეს მარტო "ნარჩენების" თემა არ არის, ეს ადამიანები არიან სიმბოლოები იმისა, რაც იმ პერიოდში სასამართლო სისტემაში ხდებოდა და როგორიც არ უნდა ყოფილიყვნენ ისინი, ხელისუფლებისთვის პრაგმატულად ყველაზე მიზანშეწონილი იქნებოდა ამ სიმბოლური პერსონებისგან გათავისუფლება. რატომ არ გააკეთეს? არაპროფესიონალიზმის გამო. ეს პოლიტიკური შეცდომა იყო“, - აცხადებს საყვარელიძე. 

რამაზ საყვარელიძე კრიმინალის მატებაზეც საუბრობს. მისი თქმით, ბუნებრივია, რომ ჰუმანურობის გაზრდამ გამოიწვია კრიმინალის მატება როგორც ქვეყნის შიგნით, ასევე საერთაშორისო მასშტაბითაც. რესპონდენტის აზრით, ხელისუფლებამ უნდა იპოვოს ოქროს შუალედი ნულოვან ტოლერანტობასა და ჰუმანურობას შორის. 

რაც შეეხება ევროპაში გააქტიურებულ ქართველ კრიმინალებს, საყვარელიძე აცხადებს, რომ მათი დასავლეთში დამკვიდრება ჯერ კიდევ მიხეილ სააკაშვილის მიერ ნულოვანი ტოლერანტობის გამოცხადებისას დაიწყო, რადგან ქურდული მენტალიტეტის ადამიანებს ქვეყნის დატოვებას აიძულებდნენ. 

რამაზ საყვარელიძე მიხეილ სააკაშვილის ექსტრადირებაზეც ამახვილებს ყურადღებას და ფიქრობს, რომ უკრაინა დეპორტაციის გადაწყვეტილებას მიიღებს, რადგან საქართველოს ექსპრეზიდენტის ციხეში წასვლა დიდი სტატუსის მქონე პოლიტიკოსებისთვის იქნება ზიანის მომტანი. 
„ოცნებას თუ დასჭირდა, ივანიშვილს ბოლომდე გაიმეტებს“ (რეზონანსი) 
გია ხუხაშვილის განცხადებით, თუ ხელისუფლება შეიცვლება, ბიძინა ივანიშვილს "ოცნება" ბოლომდე გაიმეტებს და თავის გადარჩენის მიზნით, ყველაფერს მას დააბრალებს.

მისი თქმით, საუკეთესო გამოსავალი იქნება, თუ ივანიშვილი საპრეზიდენტო არჩევნებში კენჭს იყრის.
„საერთოდ რომ გაეცალოს ივანიშვილი პროცესებს, დაინგრევა ქვეყანა. ვინ მართოს ქვეყანა, თალაკვაძემ? ის დღეს პოლიტიკური სტაბილურობის ერთადერთი გარანტია.
ეს ხელისუფლება რომ შეიცვალოს, ბიძინას არანაირი იმუნიტეტი არ იცავს, რა გგონიათ, "ქართული ოცნების" პოლიტ -ელიტა არ იტყვის, რომ ყველაფერი ბიძინა ივანიშვილის ბრალი იყო? ყველაფერს იკადრებენ, ყველაფერს დააბრალებენ" - განაცხადა ხუხაშვილმა.

ევროკავშირი გაფართოების ახალი ტალღისთვის ემზადება - ბალკანეთის ქვეყნები 2025 წლისათვის მზად უნდა იყვნენ (რეზონანსი) 
ავტ.: ზვიად მახარაძე 

ბრექსიტისა და თურქეთის ევროკავშირის წევრობის მოლაპარაკებების ფაქტობრივად ჩაშლის შემდეგ, ევროკავშირი 2025 წლისათვის გაფართოების ახალი ეტაპის დაწყებას გეგმავს. კანდიდატებად დასავლეთ ბალკანეთის 6 ქვეყანა შეირჩა, თუმცა თითოეული მათგანის წევრობა რეფორმების წარმატებით გატარებას უკავშირდება და კონკრეტული თარიღების დასახელება ჯერჯერობით შეუძლებელია.

რუსეთში შესაძლო ომის სცენარი და მოსახლეობის ევაკუაციის გეგმა გამოაქვეყნეს (რეზონანსი) 
ავტ.: ეკატერინე ბასილაია

რუსეთის საგანგებო სიტუაციათა სამინისტრომ რუსეთის წინააღმდეგ ომის ყველაზე რეალური სცენარი და მოსახლეობის ევაკუაციის გეგმა გამოაქვეყნა. ემზადება თუ არა რუსეთი ომისთვის? ეს კითხვა ძალიან ხშირად ისმის - შესაძლო ომის შესახებ განცხადებები კეთდება რუსეთის პოლიტიკური წრეებიდანაც და ომის შესაძლო სცენარებზე სტატიებიც მრავლად იწერება რუსულ მედიაში.

ბრიგადის გენერალ ამირან სალუქვაძის თქმით, ომის შესაძლო სცენარებზე რუსეთში საუბრების გააქტიურების მიზეზი ისაა, რომ, ჯერ ერთი, აშშ-სა და რუსეთს შორის ურთიერთობები ძალიან დაძაბულია და ასევე რუსეთში წელს საპრეზიდენტო არჩევნებია, ამიტომაც მოსკოვი, ერთი მხრივ, დასავლეთს უგზავნის მესიჯს, რომ ომის არ ეშინია და მზადაა ნებისმიერი დაპირისპირებისთვის და ასევე შიდა მოხმარებისთვისაც სჭირდება ეს მესიჯი.

მისი განცხადებით, საგულისხმოა ისიც, რომ პუტინის ყველა საპრეზიდენტო ვადას გარკვეული კონფლიქტები და ომები ახლავს და ის მეოთხე საპრეზიდენტო ვადაშიც შეეცდება, მაქსიმუმი გააკეთოს მისი მთავარი იდეის - პოსტსაბჭოთა სივრცეზე გავლენების აღდგენისთვის.

უცხო ენის მასწავლებლების "აჯანყება" - რუსულის, ფრანგულისა და გერმანულის 7 ათასამდე პედაგოგი სკოლებში მეორე უცხოური ენის არჩევით საგნად ქცევას აპროტესტებს (რეზონანსი) 
ავტ.: თიკო ოსმანოვა

საქართველოს საჯარო სკოლებში მეორე უცხო ენის სწავლება არა სავალდებულო, არამედ არჩევითი ხდება. ამას ითვალისწინებს სკოლის საათობრივ ბადესთან დაკავშირებით განათლების სამინისტროს მიერ მომზადებული სტრატეგია. რაც, პრაქტიკულად, იმას ნიშნავს, რომ სკოლების დიდმა ნაწილმა შესაძლოა ნაწილობრივ ან მთლიანად უარი თქვას რუსული, ფრანგული და გერმანული ენების სწავლებაზე. შესაბამისად, ამ საგნის პედაგოგთა დიდ უმრავლესობას ან გაკვეთილების რაოდენობა და ანაზღაურება შეუმცირდება, ან, უბრალოდ, სამსახურიდან დაითხოვენ.

სამინისტროს ეს გადაწყვეტილება რუსულის, ფრანგულისა და გერმანულის პედაგოგების სერიოზულ შეშფოთებას იწვევს. მათ უკვე შექმნეს საინიციატივო ჯგუფი და საგანგებო წერილით მიმართეს განათლების მინისტრ მიხეილ ჩხენკელს. წერილს ასზე მეტი პედაგოგი აწერს ხელს.

მასწავლებლები იმედოვნებენ, რომ განათლების მინისტრი მიხეილ ჩხენკელი ამ სტრატეგიას არ დაამტკიცებს.
პედაგოგთა და მეცნიერთა პროფკავშირის პრეზიდენტს განათლების ახალი სტრატეგია გუშინ გადაეგზავნა. როგორც მაია კორძაია ამბობს, ამ საკითხზე დეტალურად მას შემდეგ შეძლებს საუბარს, როდესაც პროექტს მთლიანად გაეცნობა. მანამდე კი უცხო ენის პედაგოგებს შეხვდება და მათგანაც მოისმენს აზრს.

ამ გადაწყვეტილებას "მარაზმს" უწოდებს "განათლების ლიგის" ხელმძღვანელი მანანა ნიკოლეიშვილი. მისი თქმით, სტრატეგია რუსული ენის აკრძალვისკენაა მიმართული, რაც გაუმართლებელია, რადგან შესაძლოა ეს ქვეყანა ბევრს არ მოსწონდეს, თუმცა, ენის სწავლა საჭიროა. 

განათლების სამინისტრო ამ საკითხზე კომენტარის გაკეთებას 12 თებერვალს გეგმავს. 
დემოკრატიული სოციალიზმის (სოლიდარიზმის) მანიფესტი საქართველოსთვის ანუ, როგორ გავამდიდროთ ხალხი და ქვეყანა (რეზონანსი) 
რუბრიკა: მოსაზრება ავტ.: გიორგი თავაძე

ეკონომიკურ მეცნიერებათა დოქტორი გიორგი თავაძე დემოკრატიული სოციალიზმის (სოლიდარობის) მანიფესტის ჩამოყალიბებაზე საუბრობს, რომელიც ქვეყანას სიღარიბისგან თავის დაღწევის შანსს მისცემს. მისი თქმით, თითოეულ მოქალაქეს უნდა გადაეცეს სახელმწიფოსგან საკუთრება, რომელიც მას შემოსავალს მოუტანს.

„ქვეყნის განვითარებისათვის აუცილებელია დემოკრატია, დემოკრატიისთვის - თავისუფალი ამომრჩეველი, თავისუფალი ამომრჩევლისთვის - საკუთრება. ე.ი. დემოკრატიის ქვაკუთხედი საკუთრების მქონე ამომრჩეველია.

ამდენად, თუ გვინდა დემოკრატიულ, ეკონომიკურად განვითარებულ სახელმწიფოში ვიცხოვროთ, ხალხს, ადამიანებს უნდა გავუჩინოთ შემოსავლის მომტანი საკუთრება, გავხადოთ ისინი მესაკუთრეები, მქონებელნი!“, - ნათქვამია რუბრიკა „მოსაზრებაში“. 
ახალი თაობა 

„ხელისუფლება ცდილობს, სასამართლო სისტემა სათავისოდ გამოიყენოს“ - ლევან ალაფიშვილი: დემოკრატიაში ჩართულობასა და გამჭვირვალობას ალტერნატივა არ აქვს (ახალი თაობა) 

ავტ.: ნათია ხურცილავა 

ინტერვიუ ლევან ალაფიშვილთან 

ლევან ალაფიშვილი სასამართლოს რეფორმირების პროცესზე საუბრობს და აცხადებს, რომ ყველა ხელისუფლება ცდილობს სისტემის სათავისოდ გამოყენებას. მისი განცხადებით, აუცილებელია, რომ რეფორმირების პროცესი გამჭვირვალედ წარიმართოს და გადაწყვეტილებების მიღება პოლიტიკური ელემენტებისგან დაცლილი იყოს. – „დემოკრატიაში ჩართულობასა და გამჭვირვალობას ალტერნატივა არ აქვს. თუ რეფორმამ საზოგადოების ნდობა უნდა მიიღოს, მაშინ მისი ჩართვა უნდა მოხდეს მაქსიმალურად. სხვა შემთხვევაში, ნებისმიერ წარუმატებლობასა და შეცდომაზე ხელისუფლება პირისპირ აღმოჩნდება მძიმე პასუხისმგებლობის წინაშე. თუ კარს მიხურავს და ამ პროცესს ჩაკეტავს, შეიძლება ამ სისტემის მსხვერპლი თავად აღმოჩნდეს“, - აცხადებს ლევან ალაფიშვილი და დასძენს, რომ საბჭოს მოსამართლე წევრებისგან ანა დოლიძის საპასუხოდ გაკეთებული პოლიტიკური განცხადებები შემაშფოთებელია. 
სამართლის სპეციალისტი აქვე ხაზს უსვამს, რომ მოქალაქეებმა სასამართლოს დამოუკიდებლობა პირადად უნდა იგრძნონ და უმრავლესობის დეპუტატების მხრიდან საერთაშორისო რეიტინგებზე საუბარი უშედეგოა. – „პრემიერისა და ბიზნესის ბოლო შეხვედრაზე ბიზნესმა პრემიერს იცით ერთ-ერთ მთავარ პრობლემად რა შესჩივლა? - სასამართლოს მიმართ ნდობა, ასევე, კომერციული დავების განმხილველი სტრუქტურა, რომელიც შეიქმნა, ისინი ამბობენ, არ მუშაობსო. სიმართლე გითხრათ, ჩემთვის ეს უფრო მნიშვნელოვანია, ვიდრე ის რეიტინგები, რომელიც არის საჯარო სივრცეში, ის ვერ ცვლის რეალობას. აქ არის პრობლემა და არა სხვაგან“, - აღნიშნავს ალაფიშვილი. 
სპეცოპერაცია საპატრიარქოს წინააღმდეგ - გიგლა ბარამიძე: მეუფე შიოს მოსაყდრედ გამოცხადების შემდეგ, ყველამ თავისი სახე გამოაჩინა“ (ახალი თაობა) 
ავტ.: შორენა მარსაგიშვილი 
ინტერვიუ გიგლა ბარამიძესთან 

გიგლა ბარამიძის ინფორმაციით, საპატრიარქოს წინააღმდეგ სპეცოპერაცია მიმდინარეობს, რომელიც ციანიდის საქმით დაიწყო და ქართული ეკლესიის დასუსტებას ისახავს მიზნად. ბარამიძის განცხადებით, ილია მეორეს გარდაცვალების შემდეგ ქართულ ეკლესიას დიდი საფრთხე ემუქრება, რადგან პატრიარქობისთვის რამდენიმე ეპისკოპოსი იბრძვის და არ არის გამორიცხული, სასულიერო პირებმა დაუმორჩილებლობაც გამოაცხადონ. 
„დემოკრატიული მოძრაობის“ ერთ-ერთი ლიდერი მიიჩნევს, რომ ქართული ეკლესიის საშინაო საქმეებში ხელისუფლება, აშშ-ს საელჩო და სხვადასხვა ქვეყნის სპეცსამსახურები უხეშად ერევიან. მისივე თქმით, „ქართული ოცნების“ პირობებში საპატრიარქო უაღრესად დასუსტებულია და ასეთ მდგომარეობაში კომუნისტებისა და „ნაციონალური მოძრაობის“ დროსაც კი არ იყო. 

„ქართულ ოცნებაში“ არიან ადამიანები, რომლებიც საპატრიარქოს მაღალ რეიტინგზე ეჭვიანობენ“, - აცხადებს რესპონდენტი და ხაზს უსვამს, რომ პოლიტიკური კომენტარების კეთებისგან სასულიერო პირები თავს არ იკავებენ. 

გიგლა ბარამიძე ხელისუფლებას სამართლიანობის აღდგენის დაპირებასაც ახსენებს და ამბობს, რომ „ქართული ოცნება“ „ნაციონალების“ დროინდელ კარის ბიზნესმენებს მფარველობს, ამის საუკეთესო მაგალითი კი დიმიტრი ქუმსიშვილის მხრიდან ძმები ბეჟუაშვილების ლობირებაა.  

რატომ ქმნის ევროპაში უარყოფით კლიმატს რამდენიმე ათასი ქართველი - დიმიტრი ლორთქიფანიძე: დასავლეთ ევროპაში ქურდული მენტალიტეტის მქონე პირთა კონცენტრაცია შეინიშნება (ახალი თაობა) 

ავტ.: გულიკო ბალაძე 

ინტერვიუ დიმიტრი ლორთქიფანიძესთან 

დიმიტრი ლორთქიფანიძე „ახალ თაობასთან“ ინტერვიუში აცხადებს, რომ ქვეყანაში არსებული ეკონომიკური სტაგნაციის ფონზე გასაკვირი არ არის თუკი მოსახლეობის დიდი ნაწილი ვიზალიბერალიზაციის სიკეთით სარგებლობს და ევროპაში თუნდაც სამი თვით სამუშაოდ მიდის. მისი თქმით, უარყოფით კლიმატს არა უბრალო მოქალაქეები, არამედ, ევროპაში ქართველი ქურდული მენტალიტეტის წარმომადგენლები ქმნიან, რომლებსაც ქვეყნის დატოვებას ჯერ მიხეილ სააკაშვილის ხელისუფლება აიძულებდა, ახლა კი იმავე მეთოდს „ქართული ოცნებაც“ იყენებს. 
დიმიტრი ლორთქიფანიძე მიიჩნევს, რომ ხელისუფლებამ კანონი უნდა შეცვალოს და ქურდულ სამყაროსთან კავშირი სამუდამო პატიმრობით დაისაჯოს. 

მამუკა გამყრელიძე: საქართველოს ემიგრანტები არჩენენ - „მათი დიდი ნაწილი ნამდვილად არ ქურდობს, შეიძლება, არღვევენ კანონებს იმით, რომ დიდხანს რჩებიან, მაგრამ მუშაობენ, წელს იწყვეტენ“ (ახალი თაობა) 

ავტ.: ნონა ცაბაძე 

ინტერვიუ მამუკა გამყრელიძესთან 

მამუკა გამყრელიძე ინტერვიუში ქვეყანაში არსებულ მდგომარეობას აფასებს და ფიქრობს, რომ მიხეილ სააკაშვილის იდეა, ოპოზიციის გაერთიანებისა და პრაიმერიზის ჩატარების თაობაზე, გონივრულია. ამის მიუხედავად, ყოფილი დეპუტატი დარწმუნებულია, რომ თავად „ნაციონალური მოძრაობაც“ კი არ დასთანხმდება ერთიანი კადიდატის დასახელებას, რადგან პარტიის ერთი ნაწილი პრაგმატულად აზროვნებს, მეორე კი ექსპრეზიდენტისადმი სექტანტური ერთგულებით გამოირჩევა. 
გამყრელიძის განცხადებით, შესაძლოა ოპოზიციამ არჩევნებში ვერ გაიმარჯვოს, მაგრამ გაერთიანების შემთხვევაში „სიტუაციის შეჯანჯღარების“ შანსი არსებობს. 
რესპონდენტი გერმანელი პოლიტიკოსის განცხადებაზეც ამახვილებს ყურადღებას, რომლის თანახმადაც, საქართველოს მოქალაქეები კრიმინალით ევროპას საფრთხეს უქმნიან. მამუკა გამყრელიძე მიიჩნევს, რომ ეს განცხადება რუსეთის დაკვეთით გაკეთდა. ამის მიუხედავად, იგი ფიქრობს, რომ აუცილებელია საქართველოს მხრიდან კონტროლის გამკაცრება და დამატებითი ინფორმაციის მოძიება, მაგალითად, რა მიზნით მიდის რამდენჯერმე ნასამართლევი ადამიანი ევროპაში. 

 გამყრელიძის აზრით, საქართველოდან წასული ემიგრანტების უდიდესი ნაწილი პატიოსნად მუშაობს ევროპაში და მათი კანონდარღვევა დადგენილ ვადაზე დიდხანს დარჩენაში გამოიხატება. ყოფილი დიპლომატი ამბობს, რომ დღეს საქართველო, ფაქტობრივად, ემიგრანტების გამოგზავნილი ფულით არსებობს და კარგი იქნება, თუკი ხელისუფლება გარკვეულ ზომებს მიიღებს და ეს თანხა ტოტალიზატორებში არ დაიხარჯება. 

ყოფილი დიპლომატის განცხადებით, საქართველოში ბანკები განუზომლად გამდიდრდნენ, რაც ოლიგარქიის ერთგვარი გამოვლინებაა - „აი, ეს არის ოლიგარქია, მეტი კი არაფერი. როდესაც 3-4 ადამიანია ქვეყანაში ყველაფრის მმართველი, რაც ბოლოს რევოლუციით მთავრდება“, - აცხადებს გამყრელიძე და ხელისუფლებას გონიერებისკენ მოუწოდებს. 
ცხინვალი საქმიან კავშირებს სამხრეთ კორეასთანაც ამყარებს (ახალი თაობა) 

ავტ.: შორენა მარსაგიშვილი 

სტატიის თანახმად, ოკუპირებული სამხრეთ ოსეთის დე ფაქტო საგარეო საქმეთა მინისტრი დიმიტრი მედოევი ნაურუს შემდეგ სამხრეთ კორეას ეწვია და კომპანია juan-თან 2012 წელს გაფორმებული თანამშრომლობის მემორანდუმის დეტალები განიხილა. 

ჟურნალისტის ცნობით, სამხრეთ ოსეთის დელეგაცია უახლოეს მომავალში დიდ ბრიტანეთში გაემგზავრება, სადაც არაღიარებული რესპუბლიკების საფეხბურთო ჩემპიონატი გაიმართება. მასში მონაწილეობას აფხაზეთის დე ფაქტო რესპუბლიკის გუნდიც მიიღებს. 

„საინტერესოა რას იზამს საქართველოს საგარეო უწყება, რომელიც სეპარატისტების საერთაშორისო ვოიაჟების გამო, უკვე ნაზ პროტესტსაც აღარ გამოთქვამს“, - წერს „ახალი თაობა“.
რისი ყიდვა შეუძლია ბიძინა ივანიშვილს საკუთარი ქონებით (ახალი თაობა) 

„ივანიშვილმა კარიერა პოსტ-საბჭოთა რუსეთში 1990-იან წლებში დაიწყო რკინის მადნის წარმოებაში, ფოლადის ქარხნებში, ბანკებსა და უძრავ ქონებაში ფულის ინვესტირებით. თავისი აქტივების უმეტესობა მან 2003-2006 წლებში, დანარჩენი კი 2012 წელს საქართველოს პრემიერ-მინისტრად არჩევამდე გაყიდა. ერთი წლის შემდეგ ის გადადგა“, - წერს Bloomberg-ი.

როგორც გამოცემა იტყობინება, 5.77 მილიარდი დოლარით ბიძინა ივანიშვილს შეუძლია შეიძინოს 4.39 მილიონი უნცია ოქრო და 89.8 მილიონი ბარელი ნავთობი. მისი ქონება უტოლდება შეერთებული შტატების მშპ-ს 0.031%-ს, მსოფლიოს 500 ყველაზე მდიდარი ადამიანის ქონების 0.11%-ს, შეერთებულ შტატებში „ტოპ“ 200 აღმასრულებელი დირექტორისთვის მიცემული კომპენსაციის 91%-ს, 97 732-ჯერ აღემატება შეერთებული შტატების ოჯახის საშუალო შემოსავალს, შეერთებულ შტატებში გაყიდული სახლების 0.359%-ს, შეერთებული შტატების „ტოპ“ 100 კოლეჯის შეწირულობის 1.46%-ს.

საინვესტიციო სტრატეგიაზე ივანიშვილის კომენტარების მიხედვით, მისი შემოსავალი შეიცავს ჩვეულებრივი აქციების 27%-ს, ფიქსირებული შემოსავლის 36%-ს, 20% შედგება ნაღდი ფულისგან, 12% ალტერნატიული ინვესტიციებისგან და 5% საქონლისგან. წყაროს თქმით, მისი ხელოვნების ნიმუშების კერძო კოლექცია 1 მილიარდ დოლარად არის შეფასებული.

